
1. 

Mae’r ddogfen hon ar gael yn Saesneg 
This document is available in English 

Cyngor Sir Ynys Môn 
Adroddiad Sgriwtini 

 

Pwyllgor: Pwyllgor Sgriwtini Corfforaethol 

Dyddiad: 14 Hydref 2026 

Pwnc: Adroddiad Blynyddol Bwrdd Partneriaeth Rhanbarthol Gogledd 
Cymru (Rhan9):  2026 

Cadeirydd Sgriwtini: Cynghorydd Jeff Evans 

 
1. Pwy fydd yr aelod portffolio yn cyflwyno / arwain yr adroddiad? 
 

Aelod Portffolio Rôl 

Cynghorydd Dyfed Wyn Jones Aelod portffolio ar gyfer Plant Phobl Ifanc a 
Theuluoedd 

Cynghorydd Neville Evans Aelod Portffolio ar gyfer Oedolion 

Swyddog Gwasanaeth (yn cefnogi) Rôl 

Gethin Morgan Pennaeth Cydweithredu Rhanbarthol 
 

Fôn Roberts Cyfarwyddwr Gwasanaethau Cymdeithasol a 
Phennaeth Gwasanaethau Plant a 
Theuluoedd 

 
2. Pam y gofynnir i’r Pwyllgor Sgriwtini ystyried y mater 
 

Nod Bwrdd Partneriaeth Gogledd Cymru yw gweithio ar y cyd ar draws y gwasanaethau 
iechyd a gofal cymdeithasol i helpu i gefnogi cymunedau gwydn a hefyd sicrhau gwasanaeth 
di-dor ar gyfer unigolion sydd angen gofal a chymorth.  
 
Mae hyn yn cyd-fynd â’r blaenoriaethau a nodir yng Nghynllun y Cyngor  2023-28 – y mae 
un ohonynt wedi’i nodi fel ‘Gofal Cymdeithasol a Lles – darparu’r cymorth cywir ar yr amser 
iawn’.  Mae hefyd yn sail i’r Gwerthoedd a nodir yn y Cynllun  – Cydweithio – ‘Rydym yn 
gweithio fel tîm, gyda’n cymunedau a’n partneriaid i gyflawni’r canlyniadau gorau i bobl Ynys 
Môn’. 
 

 
3. Rôl y Pwyllgor Sgriwtini ac argymhellion 
 

☒Er sicrwydd 

☐Er argymhelliad i’r Pwyllgor Gwaith 

☒Er gwybodaeth 

 

Argymhelliad(ion): 

A1 Bod y Pwyllgor yn cadarnhau ei fod wedi darllen, yn deall ac wedi ystyried y gwaith y 
mae'n ofynnol i’r Bwrdd Partneriaeth Rhanbarthol ei wneud, yn enwedig mewn perthynas ag 
Ynys Môn. 
 
A2 Bod y Pwyllgor yn nodi’r gwaith a’r cynnydd a wnaed yn 2026/27 yn feysydd gwaith sy’n 
cael eu datblygu drwy Fwrdd Partneriaeth Rhanbarthol Gogledd Cymru, yn enwedig mewn 
perthynas ag Ynys Môn. 
 

 
4. Sut mae’r argymhelliad(ion) yn cyfrannu at amcanion Cynllun y Cyngor? 
 

Mae hyn wedi'i gysoni â'r blaenoriaethau a nodir yn Cynllun Cyngor Sir Ynys Môn 2023-28 – 
mae un ohonynt wedi'i nodi fel 'Gofal Cymdeithasol a Lles – darparu'r cymorth cywir ar y 
pryd iawn'. Mae hefyd yn sylfaenu ar y Gwerthoedd a nodir yn y Cynllun  - Cydweithio - 
'Rydym yn gweithio fel tîm, gyda'n cymunedau a'n partneriaid i gyflawni'r canlyniadau gorau i 
bobl Ynys Môn'. 
 

 
5. Themâu sgriwtini allweddol 
 

Y meysydd allweddol ddylai’r Pwyllgor Sgriwtini ganolbwyntio arnynt: 
 

1. I ba raddau mae’r  Adroddiad Blynyddol yn rhoi sicrwydd i aelodau’r Pwyllgor bod 
Bwrdd Cydweithredol Gogledd Cymru (NWRPB) yn blaenoriaethu gwaith i: 

    A) gynrychioli dinasyddion Ynys Môn, yn ogystal ag awdurdodau eraill Gogledd                             
Cymru;  

    B) sicrhau bod amcanion Cynllun Cyngor Ynys Môn yn cael eu gwireddu 
    C) gynnig gwerth am arian 

 
2. Blaenoriaethau’r flwyddyn ariannol 2026/27 a’r effeithiau tebygol ar gymunedau Ynys 

Môn. 
 

 
6. Pwyntiau allweddol / crynodeb 
 

Uchafbwyntiau a chyflawniadau'r flwyddyn: 
 

• Diwygio Strategaeth Dementia Gogledd Cymru ar ôl ymgysylltu â mwy na mil o bobl, 
a datblygu ymateb rhanbarthol i Gynllun Gweithredu Llywodraeth Cymru ar 
Ddementia.  

• Cefnogi mwy na 1,300 o bobl drwy wasanaethau Llyw-wyr Cymunedol, gan wella 
mynediad at gymorth lles yn y gymuned. 

• Cymeradwy a gweithredu Cytundeb newydd ar gyfer Gofal Cartref yng ngogledd 
Cymru, gan ddod â 97 o ddarparwyr ynghyd drwy drefniant rhanbarthol gwerth hyd at 
£171 miliwn ac ehangu’r gefnogaeth i oedolion, plant, pobl ifanc a gofalwyr.  

• Cefnogi pobl ag anableddau dysgu i fod yn fwy annibynnol drwy wasanaethau byw â 
chymorth, cyfleoedd am waith a dyfeisgarwch digidol 

• Datblygu a chymeradwyo datganiad o ddiben ar y cyd ar gyfer trosglwyddo gofal, gan 
sefydlu dull gyffredin o hwyluso llif cleifion a’r drefn o ryddhau pobl o ysbytai ledled 
gogledd Cymru 

• Darparu rhaglenni hyfforddi a chodi ymwybyddiaeth i hyrwyddo dulliau 
niwrogynhwysol mewn gwasanaethau iechyd, gofal cymdeithasol ac addysg.  

• Gweithredu datblygiadau cyfalaf mawr fel Tŷ Croes Atti, Coed y Ddraig, Canolfan 
Glanhwfa, cyfleusterau seibiant, cynlluniau byw â chymorth a datblygiadau tai gofal 
ychwanegol. 

• Anogwyd trawsnewid digidol drwy hwyluso system newydd ar gyfer rheoli achosion 
gofal cymdeithasol ymhob un o’r chwech o awdurdodau lleol yng ngogledd Cymru a 
mabwysiadu Fframwaith Digidol ym Maes Gofal Cymdeithas Llywodraeth Leol Cymru. 

• Atgyfnerthwyd y drefn o ddatblygu’r gweithlu rhanbarthol drwy hyfforddiant ar y cyd, 
cynlluniau recriwtio a dal i hyrwyddo gyrfaoedd drwy’r ymgyrch Gofalwn Gogledd 
Cymru.  

• Datblygwyd Fframwaith Atal a Siarter Angori rhanbarthol ymysg partneriaid ym 
meysydd iechyd, llywodraeth leol a’r trydydd sector er mwyn atgyfnerthu gwaith atal a 
hybu lles a gwytnwch cymunedol ledled gogledd Cymru. 

 
7. Asesiadau effaith 

 
7.1. Asesiad effaith integredig (ystyriaethau cydraddoldeb, y ddyletswydd economaidd-

gymdeithasol, a’r Gymraeg) wedi ei gynnal?  
 

☐Do 

☒Naddo 

 

Os naddo, eglurwch pam: 
Nid yw Asesiad Effaith Lles Cyffredinol wedi'i gwblhau ar gyfer y Adroddiad Blynyddol, ond 
bydd Asesiadau Effaith Cydraddoldeb (EIAau) wedi'u cwblhau ar gyfer y elfennau unigol. 
 

 
7.2   Effeithiau posibl ar grwpiau gwarchodedig o dan Ddeddf Cydraddoldeb 2010 
 

Pwrpas Rhan 9 o'r Ddeddf yw gwella canlyniadau a lles pobl, yn ogystal â gwella 
effeithlonrwydd ac effeithiolrwydd darparu gwasanaethau.  
 
Gall nodau allweddol cydweithredu, partneriaeth a chydintegreiddio felly cael eu disgrifio fel:  
 

• Gwella gofal a chefnogaeth, gan sicrhau bod gan bobl fwy o ddweud a rheolaeth 
• Gwella canlyniadau ac iechyd a lles 
• Darparu gofal a chefnogaeth cydlynol, yn ganolog i'r person 
• Gwneud defnydd mwy effeithiol o adnoddau, sgiliau ac arbenigedd.  

Pan fydd y Bwrdd yn datblygu adroddiadau rhanbarthol, strategaethau neu ddogfennau, 
mae swyddogion a'r Aelodau Etholedig sy'n eistedd ar y Bwrdd yn dod â'r rhain i gyfarfodydd 
perthnasol o fewn eu sefydliadau eu hunain i gael eu cytuno'n ffurfiol. Nid oes gan Fwrddiau 
Partneriaeth Rhanbarthol drefniadau ar gyfer craffu rhanbarthol, mae hyn yn cael ei wneud 
ar sail cynghorau lleol. 

 
7.3   Effeithiau posibl ar bobl sy’n dioddef anfantais economaidd-gymdeithasol 
(penderfyniadau strategol) 
 

Fel 7.1 

 
7.4  Effeithiau posibl ar gyfleoedd i ddefnyddio’r Gymraeg a pheidio trin y Gymraeg yn llai    

ffafriol na’r Saesneg  
 

Fel 7.1 

 
7.5  Effaith posibl ar darged Carbon Sero Net y Cyngor  
 

Dim effaith i'w nodi 
 

 
8 Goblygiadau ariannol 
 

Mae'r 6 Awdurdod Lleol a Bwrdd Iechyd PBC yng Ngogledd Cymru yn cronni cyllid i gefnogi 
gweithio rhanbarthol ar draws y Rhanbarth. Mae hyn hefyd yn ariannu’r Tîm Cydweithio 
Rhanbarthol ac mae cytundeb partneriaeth ffurfiol i ategu hyn. 
 
Drwy’r Byrddau Partneriaeth Rhanbarthol, mae Llywodraeth Cymru yn sianelu ffrydiau 
ariannu grantiau megis y Gronfa Integreiddio Rhanbarthol ar gyfer Iechyd a Gofal 
Cymdeithasol a'r cronfeydd cyfalaf Tai â Gofal ac Integreiddio ac Ail-gydbwyso.  Lle mae’n 
bosibl codi tâl gweithgaredd partneriaeth rhanbarthol ar y grantiau hyn, mae hyn yn cael ei 
weithredu. 
 

 
9 Atodiadau 
 

Bwrdd Partneriaeth Rhanbarthol Gogledd Cymru - Adroddiad Blynyddol (Rhan 9) 2026 

 
10 Awdur yr adroddiad a phapurau cefndir 
 

Gethin Morgan - Bwrdd Partneriaeth Rhanbarthol  Gogledd Cymru – Adroddiad Blynyddol 
2026 
Emma Edwards -  Blaen Adroddiad Sgriwtini 
 

 



   

Bwrdd Partneriaeth 
Rhanbarthol 
Gogledd Cymru 
Adroddiad Blynyddol 

2026 
 

Lluniwyd yr adroddiad hwn i fodloni’r gofynion y mae Llywodraeth Cymru 
wedi’u pennu yn Neddf Gwasanaethau Cymdeithasol a Llesiant (Cymru) 
2014 

Rhagair gan Gadeirydd Bwrdd Partneriaeth 
Rhanbarthol Gogledd Cymru 

Mae’n fraint imi gyflwyno Adroddiad Blynyddol Bwrdd Partneriaeth Rhanbarthol 
Gogledd Cymru ar gyfer 2025/26. Mae’r adroddiad yn dangos yr hyn y gellir ei gyflawni 
pan mae partneriaid ym meysydd iechyd, gofal cymdeithasol, tai, addysg, y trydydd 
sector a chymunedau’n cydweithio i hybu lles a helpu pobl ledled gogledd Cymru i fyw’r 
bywydau gorau posib. 
 
Yn ystod y flwyddyn aeth heibio, buom yn dal i ganolbwyntio ar atal, estyn cefnogaeth yn 
gynnar a darparu gofal i bobl yn nes at adref. Gwnaed cynnydd drwy ganolfannau 
cymunedol, presgripsiynau cymdeithasol, cymorth â dementia, timau adnoddau 
cymunedol, ailalluogi, dulliau Cartref yn Gyntaf, cymorth ag iechyd emosiynol a lles a 
gwasanaethau i blant, pobl ifanc a theuluoedd. 
 
Mae’r llwyddiannau allweddol yn cynnwys Llwybr Cymorth Cof Gogledd Cymru, y 
Cynllun Cymunedau sy’n Deall Dementia, gwella’r drefn sgrinio am ddementia ar gyfer 
pobl â Syndrom Down, y Cytundeb Gofal Cartref newydd i ogledd Cymru, y Fframwaith 
Lles,  
Atal a’r Siarter Angori a dal i fuddsoddi mewn canolfannau cymunedol, gofal seibiant, 
byw â chymorth, gofal ychwanegol a chartrefi grŵp bychan i blant.  
 
Gweithio’n wych mewn partneriaeth oedd wrth wraidd llwyddiant a gwerth Sbrint y 
Gaeaf 1 a 2. Drwy gryfhau’r trefniadau cydweithio rhwng y Bwrdd Iechyd, Awdurdodau 
Lleol a phartneriaid y Bwrdd Partneriaeth Rhanbarthol, bu modd i’r system ymdopi ag 
oedi mewn llwybrau gofal dan bwysau parhaus yn ystod y gaeaf. Cynhaliwyd sesiynau 
cyswllt yn rheolaidd yn rhanbarthol a lleol i hybu cyfathrebu, ymddiriedaeth, 
ymwybyddiaeth gyffredin o’r sefyllfa a datrys problemau ar y cyd, fel nad yw 
uwchgyfeirio’n beth arferol. Bu defnyddio data a rennir, yn enwedig y dangosfwrdd Claf 
Iawn, Lle Iawn, yn gymorth i bartneriaid weithio ar sail cyd-ddealltwriaeth, lleihau 
dyblygu gwaith a chyfeirio eu hymdrechion at ganolbwyntio ar y cleifion. 
 
Mae’r bartneriaeth honno’n bwysig nid yn unig o safbwynt gwella perfformiad, ond hefyd 
wrth ddatblygu perthnasoedd cryfach, rhannu perchnogaeth a hyrwyddo ymddygiad 
aeddfed yn y system. Ar sail hynny, bu modd i’r partneriaid ymateb yn fwy effeithiol i 
wasgfeydd, cefnogi perchnogaeth leol mewn fframwaith rhanbarthol a chreu llwyfan ar 
gyfer gwelliant cynaliadwy a chydlynus ledled gogledd Cymru. 
 
Mae’r Gronfa Integreiddio Leol wedi cefnogi 36 o raglenni rhanbarthol yn y chwech o 
fodelau gofal. Mae hynny’n cynnwys cefnogi gofalwyr di-dâl, gwasanaethau ataliol a 
chynlluniau gwerth cymdeithasol, sydd oll yn helpu i ddarparu gwell gofal yn y gymuned 
gan ganolbwyntio ar yr unigolion. 
Gwyddom fod iechyd a gofal cymdeithasol yn dal i wynebu heriau sylweddol. Mae’r 
galw’n cynyddu, mae anghenion pobl yn mynd yn fwy cymhleth ac mae heriau’n parhau 
â’r gweithlu, cyllid a data. Yn yr adroddiad hwn, fodd bynnag, gwelir mor gryf yw ein 
partneriaeth a’r gwahaniaeth y mae cydweithio’n ei wneud i unigolion, teuluoedd, 
gofalwyr a chymunedau. 
 
Ar sail blaenoriaethau’r Bwrdd Partneriaeth Rhanbarthol, cyflwynir rhaglen uchelgeisiol 

ar gyfer 2026/27 ac wrth edrych i’r dyfodol, mae ein hymrwymiad yn bendant: dal i 
gydweithio’n bwrpasol gyda chydymdeimlad ac uchelgais, fel bod pob cam a gymerwn 
gyda’n gilydd yn gwneud gwahaniaeth go iawn i bobl, teuluoedd a chymunedau ledled 
gogledd Cymru. 
Dod at ein gilydd yw’r man cychwyn; mae aros gyda’n gilydd yn gynnydd; mae gweithio 
gyda’n gilydd yn llwyddiant. 
 
Diolch, 
y Cynghorydd Dilwyn Morgan 

Uchafbwyntiau a chyflawniadau yn ystod y flwyddyn 

Rydym wedi: 

• Diwygio Strategaeth Dementia Gogledd Cymru ar ôl ymgysylltu â mwy na mil o bobl, 
a datblygu ymateb rhanbarthol i Gynllun Gweithredu Llywodraeth Cymru ar 
Ddementia. 

• Cefnogi mwy na 1,300 o bobl drwy wasanaethau Llyw-wyr Cymunedol, gan wella 
mynediad at gymorth lles yn y gymuned. 

• Cymeradwy a gweithredu Cytundeb newydd ar yfer Gofal Cartref yng ngogledd 
Cymru, gan ddod â 97 o ddarparwyr ynghyd drwy drefniant rhanbarthol gwerth hyd 
at £171 miliwn ac ehangu’r gefnogaeth i oedolion, plant, pobl ifanc a gofalwyr. 

• Cefnogi pobl ag anableddau dysgu i fod yn fwy annibynnol drwy wasanaethau byw â 
chymorth, cyfleoedd am waith a dyfeisgarwch digidol. 

• Datblygu a chymeradwyo datganiad o ddiben ar y cyd ar gyfer trosglwyddo gofal, gan 
sefydlu dull cyffredin o hwyluso llif cleifion a’r drefn o ryddhau pobl o ysbytai ledled 
gogledd Cymru. 

• Darparu rhaglenni hyfforddi a chodi ymwybyddiaeth i hyrwyddo dulliau 
niwrogynhwysol mewn gwasanaethau iechyd, gofal cymdeithasol ac addysg. 

• Gweithredu datblygiadau cyfalaf mawr fel Tŷ Croes Atti, Coed y Ddraig, Canolfan 
Glanhwfa, cyfleusterau seibiant, cynlluniau byw â chymorth a datblygiadau tai gofal 
ychwanegol. 

• Anogwyd trawsnewid digidol drwy hwyluso system newydd ar gyfer rheoli achosion 
gofal cymdeithasol ymhob un o’r chwech o awdurdodau lleol yng ngogledd Cymru a 
mabwysiadu Fframwaith Digidol ym Maes Gofal Cymdeithas Llywodraeth Leol 
Cymru. 

• Atgyfnerthwyd y drefn o ddatblygu’r gweithlu rhanbarthol drwy hyfforddiant ar y cyd, 
cynlluniau recriwtio a dal i hyrwyddo gyrfaoedd drwy’r ymgyrch Gofalwn Gogledd 
Cymru. 

• Datblygwyd Fframwaith Atal a Siarter Angori rhanbarthol ymysg partneriaid ym 
meysydd iechyd, llywodraeth leol a’r trydydd sector er mwyn atgyfnerthu gwaith atal 
a hybu lles a gwytnwch cymunedol ledled gogledd Cymru. 



6 

 

Y Bwrdd Partneriaeth Plant Rhanbarthol  

Bu’r Bwrdd yn gweithio’n gyson i sicrhau iechyd a lles pobl o bob oed yng ngogledd 
Cymru 

Mae Bwrdd Partneriaeth Rhanbarthol Gogledd Cymru’n gweithio â gwasanaethau 
iechyd, gwasanaethau cymdeithasol, addysg a gwasanaethau eraill er mwyn canfod a 
bodloni anghenion pobl yn ein rhanbarth. Mae hynny’n cynnwys pobl sy’n defnyddio 
gwasanaethau gofal a chymorth, fel: 

• plant a phobl ifanc ag anghenion cymhleth 
• pobl hŷn, gan gynnwys pobl sy’n byw â dementia 
• pobl ag anableddau dysgu a chyflyrau niwroddatblygiadol 
• pobl gydag anghenion emosiynol ac iechyd meddwl 
• gofalwyr di-dâl. 

Modelau gofal 
Un elfen o’n gwaith yw gweithredu modelau gofal cenedlaethol newydd i wella’r ffordd y 
mae sefydliadau’n cydweithio ar sail yr hyn sy’n bwysig i’r bobl a gefnogwn. Mae model 
gofal yn disgrifio’r ffordd y caiff gwasanaethau eu trefnu a’u darparu. Yn yr adroddiad 
hwn, manylir ynglŷn â’r hyn rydym wedi’i gyflawni yn y deuddeg mis diwethaf ar gyfer 
pob un o’r modelau gofal, sef: 

1. Gofal yn y gymuned – atal a chydlynu cymunedol. Gwasanaethau cymunedol sy’n 
helpu i ddiogelu preswylwyr rhag problemau hirdymor ag iechyd neu les, gan 
gynnwys grwpiau cyfeillio, canolfannau cymunedol, cefnogaeth i ofalwyr a 
mynediad at wasanaethau lles. 

2. Gofal yn y gymuned – gofal cymhleth yn nes at adref. Cymorth i hybu adferiad 
wedi afiechyd a bod yn fwy annibynnol yn y tymor hir. 

3. Adref o’r ysbyty. Fe fydd pobl angen triniaeth mewn ysbyty o bryd i’w gilydd beth 
bynnag, ac felly rydym yn helpu pobl i gael eu rhyddhau o’r ysbyty’n ddiogel ac yn 
gyflym a gwella adref. Pan mae arnynt angen gofal mewn ysbyty, mae rhwydd hynt 
iddynt gael hynny. 

4. Cynorthwyo teuluoedd a phlant i aros gyda’i gilydd. Bydd partneriaid iechyd, gofal 
cymdeithasol ac addysg yn gweithio gyda theuluoedd i’w helpu i aros gyda’i gilydd 
yn ddiogel ac atal yr angen i blant dderbyn gofal gan yr awdurdod lleol. 

5. Hyrwyddo iechyd a lles emosiynol da. Creu a gwella gwasanaethau i bobl y mae 
arnynt angen cefnogaeth ag iechyd a lles emosiynol. 

Mae Adran 6 o’r adroddiad yn sôn am alluogwyr y system, sef yr elfennau hanfodol 
hynny y tu ôl i’r llenni sy’n ei gwneud yn bosib darparu modelau gofal newydd.  

• Y rhaglen gyfalaf ac atebion sy’n seiliedig ar lety – darparu adeiladau, offer a 

chyfleusterau i hwyluso gwasanaethau integredig a chreu mannau diogel a 
chefnogol i bobl fyw. 

• Digidol, data a thechnoleg – offer i gynorthwyo’r Bwrdd Partneriaeth Rhanbarthol i 
wella lles. 

• Canolbwynt Cydlynu Dyfeisgarwch Rhanbarthol – yn cynorthwyo â gwaith ymchwil a 
dyfeisgarwch, gan gynnwys arfarnu prosiectau a’r Asesiad o Anghenion y 
Boblogaeth. 

• Y gweithlu – cynllunio’r math o swyddi sydd eu hangen i ddarparu gofal a chymorth a 
chydweithio i recriwtio a chadw’r bobl iawn yn y swyddi hynny. 

• Mwy na geiriau – annog defnyddio’r Gymraeg ym maes iechyd a gofal cymdeithasol 
yng ngogledd Cymru. 

• Grŵp Llywio Gwerth Cymdeithasol Gogledd Cymru  
• Cyfathrebu ac ymgysylltu 

Sut mae’r Bwrdd Partneriaeth Rhanbarthol yn gweithio 
Ymysg aelodau Bwrdd Partneriaeth Rhanbarthol mae Cyngor Sir Ynys Môn, Cyngor 
Gwynedd, Cyngor Bwrdeistref Sirol Conwy, Cyngor Sir Ddinbych, Cyngor Sir y Fflint, 
Cyngor Bwrdeistref Sirol Wrecsam, Bwrdd Iechyd Prifysgol Betsi Cadwaladr ac eraill. 
Ceir rhestr o’r holl aelodau ar ein gwefan. 
https://www.cydweithredfagogleddcymru.cymru/bwrdd-partneriaeth-rhanbarthol-
gogledd-cymru/aelodaeth/ 

Mae’r Bwrdd Partneriaeth Rhanbarthol Plant yn darparu arweinyddiaeth yng nghyswllt 
amryw faterion sy’n effeithio ar wahanol garfannau oedran rhwng 0 a 25 oed. Dysgwch 
fwy am y Bwrdd Partneriaeth Rhanbarthol Plant, gan gynnwys datganiad cenhadaeth, 
gwerthoedd ac egwyddorion. 
https://www.cydweithredfagogleddcymru.cymru/plant/bwrdd-partneriaeth-
rhanbarthol-plant/ 

Mae amryw fyrddau a grwpiau’n adrodd i’r Bwrdd Partneriaeth Rhanbarthol, gan 
gynnwys:  

• Bwrdd Partneriaeth Rhanbarthol Plant 
• Bwrdd Anableddau Dysgu Integredig 
• Grŵp Strategol Dementia Rhanbarthol 
• Bwrdd Gwasanaethau Awtistiaeth Integredig 
• Bwrdd Law yn Llaw at Iechyd Meddwl 
• Bwrdd Comisiynu Rhanbarthol 
• Bwrdd Gweithlu Rhanbarthol  
• Bwrdd Digidol, Data a Thechnoleg 

Mae’r Bwrdd Partneriaeth Rhanbarthol hefyd yn cynorthwyo â chyfarfodydd 
partneriaeth, gan gynnwys: 

• Grŵp Arweinyddiaeth: Cyfarwyddwr o’r chwech o awdurdodau lleol a 
swyddogion allweddol o’r bwrdd iechyd (gan gynnwys Cyfarwyddwr Gweithredol 
Dros Dro Trawsnewid a Chynllunio Strategol) sy’n arwain y cydweithio gydol y 
system 

• Cyfarwyddwyr: Cyfarwyddwr Gwasanaethau Cymdeithasol 
• PGOGC: Penaethiaid Gwasanaethau Oedolion Gogledd Cymru 
• PGPGC: Penaethiaid Gwasanaethau Plant Gogledd Cymru 
• Grŵp Strategol Cynllunio a Newid Gwasanaethau 

Ynglŷn â Gogledd Cymru 
Mae yno chwech o ardaloedd cynghorau yng ngogledd Cymru, sef Ynys Môn, Gwynedd, 
Conwy, Sir Ddinbych, Sir y Fflint a Wrecsam. 

Byddwn weithiau’n cynllunio a darparu gwasanaethau mewn ardaloedd neu 
isranbarthau, gan weithio fesul dau o ardaloedd cynghorau fel y nodir isod: 

• Gorllewin (Ynys Môn a Gwynedd) 
• Canol (Conwy a Sir Ddinbych) 
• Dwyrain (Sir y Fflint a Wrecsam) 

 

Hunanasesu  

Cynhaliom hunanasesiad yn 2024 er mwyn myfyrio ynghylch y ffordd rydym yn gweithio 
gyda’n gilydd fel partneriaeth. Ar y cyfan, credom fod gennym weledigaeth bendant a 
nodau ac amcanion cyffredin, ynghyd ag aelodaeth amrywiol a chynhwysol ac 
ymddiriedaeth gref iawn ymysg y partneriaid. 

Credom y dylem fod yn fwy pendant ynglŷn â strwythurau llywodraethu, atebolrwydd a 
phrosesau penderfynu’r bwrdd.  

Yn ogystal â’r hunanasesiad, gwnaed gwaith yn ystod y flwyddyn i ganfod cyfleoedd i 
ddal i gryfhau’r cydlyniant rhwng y sefydliadau, yn enwedig ym maes cylchoedd 
cynllunio, dulliau cyflawni a chyflymder wrth weithredu ar sail blaenoriaethau 
rhanbarthol. Er bod y trefniadau llywodraethu’n sicrhau gorolwg ac atebolrwydd 
cadarn, mae eu cymhlethdod weithiau’n effeithio ar eglurder a phenderfyniadau. 
Cydnabu’r partneriaid hefyd mor bwysig yw dal i gryfhau’r drefn o rannu gwybodaeth, 
cyfathrebu a defnyddio data i hwyluso darpariaeth fwy cydlynus ledled gogledd Cymru. 
Bydd y themâu hyn yn dal i ddylanwadu ar flaenoriaethau datblygu’r Bwrdd yn ystod 
2026/27. 

Y rhain oedd ein hargymhellion: 

1. Adolygu strwythurau llywodraethu’r Bwrdd Partneriaeth Rhanbarthol a sicrhau 
eglurder ynghylch y prosesau penderfynu, gan gynnwys cysylltiadau â’r Byrddau 
Gwasanaethau Cyhoeddus a’r clystyrau cynllunio gofal sylfaenol. 

2. Cyhoeddi gwybodaeth eglur am strwythurau llywodraethu’r Bwrdd Partneriaeth 
Rhanbarthol, strwythur y tîm rhanbarthol a’r ffordd y gwneir penderfyniadau ynglŷn â 
chyllid. Rhannu’r wybodaeth honno ar y wefan ac mewn pecyn gwybodaeth i 
aelodau newydd. 

3. Ystyried sut i wella’r ffordd rydym yn ymdrin â heriau a wynebir ym maes iechyd a 
gofal cymdeithasol. 

4. Ennyn mwy o gyhoeddusrwydd am waith y Bwrdd a’i lwyddiannau, gan gynnwys 
astudiaethau achos i ddangos y gwahaniaeth y mae penderfyniadau’r Bwrdd wedi’i 
wneud. 

Gwnaethom gryn gynnydd wrth gyflawni’r argymhellion hyn, fel y gwelir drwy’r 
adroddiad, er enghraifft:  

• Sicrhau cydsyniad y Grŵp Arweinyddiaeth i sefydlu’r Fforymau Cynllunio Strategol 
er mwyn cynllunio gweithgareddau ar y cyd yn y dyfodol. 

• Bu modd inni ddatblygu’r Fframwaith Lles ac Atal a’r Siarter Angori ar y cyd â’r 
Byrddau Gwasanaethau Cyhoeddus. 

• Bydd heriau’n codi o hyd ac mae’r adroddiad hwn yn sôn am y gwaith a wnaed 
mewn partneriaeth i oresgyn yr heriau hynny yn ystod y flwyddyn aeth heibio. 

Mae’n dod â phobl ynghyd. Mae’n rhoi lle i 
gydweithwyr ddatblygu perthnasoedd, codi 

problemau a deall swyddogaethau’r asiantaethau 
eraill. (Aelod o’r Bwrdd Partneriaeth Rhanbarthol) 

• Wrth ddal i ddatblygu’r grŵp ‘newyddion da’, amlygwyd y gwaith cadarnhaol a 
wnaed i ennyn mwy o gyhoeddusrwydd i’r bwrdd mewn ffordd integredig.  

Byddwn yn dal i fyfyrio ynghylch yr argymhellion hyn er mwyn gwella yn 2026/27 wrth 
sefydlu’r Fforymau Cynllunio Strategol, y Fframwaith Lles ac Atal a’r Siarter Angori, dal i 
gydweithio i ymateb i’r heriau a datblygu naratif mwy gobeithiol, optimistaidd a 
chadarnhaol yn y sector yn gyffredinol ledled y rhanbarth. 

Byddwn hefyd eleni’n trefnu hunanasesiad diwygiedig i’n helpu i wella yn y dyfodol a 
chreu eglurder ynglŷn â swyddogaeth y bwrdd.  

Crynodeb o Raglen y Gronfa Integreiddio Leol 

Bu’r Gronfa Integreiddio Leol yng ngogledd Cymru’n cefnogi 36 o raglenni rhanbarthol 
yn y chwech o fodelau gofal yn 2025/26. Buddsoddwyd cyfanswm o fwy na £79 miliwn. 
Darparodd Llywodraeth Cymru £30.5 miliwn o hynny a chyfrannodd y partneriaid  
£35.4 miliwn o arian cyfatebol. O hynny, gwariwyd £5.2 miliwn i gefnogi gofalwyr di-dâl a 
buddsoddwyd £5.3 miliwn mewn cynlluniau a gwasanaethau gwerth cymdeithasol. 

Mae’r holl brosiectau’n llunio astudiaethau achos a straeon am yr effaith y maent yn ei 
chael. Rydym wedi rhannu rhai o’r rhain yn yr adroddiad gyda chaniatâd y cyfranogwyr. 
Mae’r prosiectau hefyd yn adrodd ynghylch cyfres o ddangosyddion perfformiad i 
Gymru gyfan.  

Crynodeb o fuddsoddiadau’r Gronfa Integreiddio Ranbarthol ymhob 
model gofal 

Model gofal 

Cyllid 
Llywodraeth 
Cymru 

Cyfanswm 
gan gynnwys 
arian cyfatebol 
gan y partneriaid 

Gofal yn y Gymuned – Atal a Chydlynu  £8,272,902 £10,779,415 
Gofal yn y Gymuned – Gofal Cymhleth yn Nes at Adref £6,081,329 £45,120,980 
Adref o’r ysbyty £3,506,219 £4,099,501 
Cynorthwyo teuluoedd a phlant i aros gyda’i gilydd £10,537,926 £16,501,485 
Atebion yn Seiliedig ar Lety £763,349 £934,426 
Hyrwyddo iechyd a lles emosiynol da £1,371,795 £2,299,919 
 
Cyfanswm 

 
£30,533,519 

 
£79,735,725 

Siart 1: Cyfran y buddsoddiad ymhob model gofal 

 

Mapio Effeithiau Ymledol 
Cynhaliom weithdai ynglŷn â Mapio Effeithiau Ymledol ar gyfer prosiectau yn y pump o 
Fodelau Gofal. Defnyddiwn y dull arfarnu hwn i fesur effeithiau ein prosiectau, boed yn 
rhai a fwriedir neu fel arall. Mae’n dod â phobl sydd â diddordeb yn y prosiect ynghyd i 
fyfyrio ynghylch yr hyn a gyflawnwyd, dysgu a gwella. Mae’r adroddiad hwn yn cynnwys 

1%

3%

5%

14%

21%

57%

Accommodation based solutions

Emotional health and well-being

Home from hospital

Prevention and coordination

Supporting families

Complex care closer to home

https://arc-w.nihr.ac.uk/training-and-capacity-building/arc-west-courses/introduction-to-ripple-effects-mapping/

rhai enghreifftiau o’r mapiau a luniom gyda’n gilydd.  

Adran 1: Gofal yn y gymuned – atal a chydlynu 
cymunedol 

Mae a wnelo atal a chydlynu cymunedol â helpu pobl i ddeall sut y gallant fod yn dda eu 
hiechyd a’u lles. Dymunwn greu ymdeimlad o gymuned ac o berthyn yng ngogledd 
Cymru, er mwyn lleihau arwahanrwydd cymdeithasol ac unigrwydd a helpu pobl i 
gadw’n annibynnol a gwella eu hiechyd meddyliol a chorfforol. 

Cyllid 
Ariennir y gwaith â £10,779,415 o’r Gronfa Integreiddio Ranbarthol a chyllid drwy’r 
Cynllun Gweithredu Dementia, Ymhellach, yn Gyflymach a grantiau cyfalaf ar gyfer y 
model gofal hwn. 

Beth gyflawnon ni 

  

 

 

Mae ein prosiectau’n cefnogi pobl hŷn, pobl sy’n byw â dementia, pobl ag anableddau 
dysgu a chyflyrau niwroddatblygiadol fel awtistiaeth, pobl ag anghenion â’u hiechyd 
emosiynol a meddyliol a’u lles, a gofalwyr di-dâl. Mae hynny’n cynnwys prosiectau 
penodol i gynorthwyo’r bobl hynny, fel Cymorth Gofalwyr, timau Un Pwynt Mynediad a 
Chyflogaeth â Chymorth i Bobl ag Anableddau Dysgu yn y rhanbarth. Cyflwynir isod y 
cyflawniadau a llwyddiannau allweddol yn y Model Gofal hwn.  

Canolbwyntiau Cymunedol ac ymyrryd yn gynnar 

Yn ystod y flwyddyn aeth heibio, rydym wedi atgyfnerthu’r gefnogaeth mewn 
cymunedau lleol i helpu pobl i gael cefnogaeth yn gynt a chadw mewn cysylltiad. 
Ehangwyd canolbwyntiau cymunedol a gwasanaethau presgripsiynu cymdeithasol i 
ddarparu mwy o gefnogaeth hygyrch yn lleol a helpu i sicrhau nad yw anghenion yn 
dwysáu. 

Defnyddiodd 114,072 o bobl y 
gwasanaeth; 13,346 ohonynt am y tro cyntaf. 

Fe wnaeth 4,677 o bobl gynnal neu wella 
eu lles a’u hiechyd emosiynol.  

Roedd 99% o bobl yn fodlon ar y wybodaeth, 
cyngor a chymorth a gawsant.   

Rydym wedi cwblhau Canolfan Dementia Glanhwfa, sydd wedi gwella hygyrchedd a 
chynyddu cyfranogiad o weithgareddau cymunedol. Yn ogystal â hynny, cynhaliwyd 
amrywiaeth helaeth o weithgareddau wythnosol a misol i hybu cysylltiad, lleihau 
unigrwydd a meithrin gwytnwch. 

Datblygwyd cynllun peilot gwytnwch cymunedol yn Nyffryn Nantlle, sy’n un enghraifft o 
gryfhau trefniadau cydweithio rhwng 13 o ganolfannau a gwella mynediad at 
wasanaethau lleol ledled Gwynedd. Mae Gwynedd hefyd wedi dechrau’r gwaith o 
drawsnewid llyfrgelloedd yn ganolbwyntiau cymunedol integredig, gan greu mannau 
hygyrch lle darperir amrywiaeth o wasanaethau i gymunedau lleol. 

Presgripsiynu cymdeithasol a llywio cymunedol 

Yn ystod y flwyddyn aeth heibio, rydym wedi atgyfnerthu gwasanaethau presgripsiynu 
cymdeithasol a llywio cymunedol er mwyn helpu pobl i gael cefnogaeth ar yr adegau 
iawn. Cefnogwyd mwy na 1,300 o bobl drwy’r gwasanaethau Llywio Cymunedol, gan 
hybu mynediad at gefnogaeth â lles a helpu pobl i ddod o hyd i’r cymorth angenrheidiol 
yn nes at adref. 

Cynhaliom sesiynau codi ymwybyddiaeth a Phwyntiau Siarad i feithrin gwell 
dealltwriaeth o’r gwasanaethau sydd ar gael ac annog pobl i geisio cefnogaeth yn gynt. 
Mae hynny wedi helpu i leddfu’r gwasgfeydd ar wasanaethau cyhoeddus drwy atal 
atgyfeiriadau amhriodol a hwyluso ymyrraeth gynharach. Ymhob agwedd ar y gwaith, 
rydym wedi atgyfnerthu’r trefniadau at gyfer gweithio mewn partneriaeth rhwng 
sectorau, hybu cydlyniant ac estyn cefnogaeth i fwy o bobl. 

Un pwynt mynediad 

Daliom ati i atgyfnerthu’r un pwynt mynediad fel cyrchfan allweddol ar gyfer cefnogaeth 
ataliol ac mae’n darparu gwybodaeth, cyngor a chymorth ar yr adegau iawn. 
Defnyddiwn sgyrsiau “Beth sy’n bwysig” i hwyluso ffordd o weithio sy’n canolbwyntio 
mwy ar yr unigolyn a’u cryfderau. 

Rydym wedi cyhoeddi canllawiau ynglŷn â’r trothwyon a sefydlu gweithdrefnau 
atgyfeirio newydd i hybu cysondeb a chyfrannu at benderfyniadau mwy pendant. Yn 
ogystal â hynny, datblygwyd cynlluniau newydd fel clinigau cymunedol, sy’n helpu i 
leihau’r galw ar wasanaethau cyhoeddus ac yn darparu cefnogaeth mewn mannau mwy 
hygyrch. 

Cefnogaeth ag anableddau dysgu a hybu annibyniaeth 

Buom yn cefnogi pobl ag anableddau dysgu i fagu annibyniaeth drwy wasanaethau i 
hwyluso cynnydd a phontio, gan gynnwys pobl yn symud ymlaen i gynlluniau byw â 
chymorth. 

Mae’r gwaith wedi dod yn ei flaen wrth lunio Strategaeth Anableddau Dysgu Gogledd 
Cymru ar gyfer 2026 i 2036, drwy gyd-gynhyrchu ac ymgysylltu er mwyn sicrhau bod y 

blaenoriaethau’n gyson â phrofiadau a dyheadau pobl. 

Rydym hefyd wedi cyflwyno dulliau digidol, gan gynnwys apiau ar gyfer cyfathrebu a 
gweithgareddau, er mwyn gwella hygyrchedd a hybu cyfranogiad. Ehangwyd cyfleoedd i 
gyfranogi a gwella lles drwy amrywiaeth o weithgareddau a rhaglenni rhanbarthol, gan 
gefnogi pobl i gael mwy o gysylltiad â’u cymunedau. 

Cyflogaeth â chymorth 

Bu’r gwasanaethau cyflogaeth â chymorth yn dal i helpu pobl i symud ymlaen a chael 
gwaith gwerth chweil. Yn ystod y flwyddyn aeth heibio, derbyniodd y gwasanaethau 
cyflogaeth â chymorth 374 o atgyfeiriadau a chafodd 46 o bobl swyddi cyflogedig yn sgil 
hynny, ac eraill yn cael cyfleoedd eraill am waith di-dâl. 

Rydym wedi cefnogi pobl i ddal ati yn eu swyddi a chadwodd pobl eu swyddi am fwy na 
chwe mis ar gyfartaledd. Soniodd rhwng 72% a 79% o’r rheiny a gefnogwyd eu bod wedi 
cynnal neu wella eu lles oherwydd y gefnogaeth. 

Mapio Effeithiau Ymledol 

Mae’r gwasanaeth Cyflogaeth â Chymorth Rhanbarthol yn seiliedig ar dystiolaeth ac yn 
cefnogi pobl ag anableddau dysgu i ddod o hyd i waith am gyflog, yn ogystal â darparu 
cefnogaeth yn y gweithle i’r gweithiwr a’r cyflogwr fel ei gilydd.  

Lluniwyd y map uchod gan y tîm cydweithredol (rheolwr gwasanaeth, gweithiwr 
cymdeithasol, Cydlynydd Llwybrau Cyflogaeth a hyfforddwr swyddi) a fu’n myfyrio 
ynghylch hynt yr unigolion drwy’r gwasanaeth. Mae J yn ei bedwardegau ac mae’n byw 
mewn llety â chymorth. Cyn iddo gwrdd â’r tîm Chyflogaeth â Chymorth, soniodd y 
gweithiwr cymdeithasol ei fod yn rhwystredig ac yn anfodlon â’i fywyd, a bod hynny’n 
creu gwrthdaro ar yr aelwyd weithiau, a byddai’n aml yn ffonio’r gweithiwr cymdeithasol 
neu’n treulio llawer o amser â nhw pan oeddent yn ymweld â phreswylwyr eraill. Roedd 
yn cyfranogi o’r gwasanaethau dydd ond yn teimlo nad oedd hynny’n addas iddo.  

Mae’r Cydlynydd Llwybrau Cyflogaeth yn elfen hanfodol o weithredu’r model hwn – 
maent yn gweithio’n agos ag unigolion, gweithwyr cymdeithasol a hyfforddwyr swyddi er 
mwyn sicrhau fod cyfranogwyr yn pontio’n ddidrafferth ac i reoli newidiadau’n ofalus. 
Mae’r map yn dangos mai’r Cydlynydd yw’r sbardun ar gyfer newid meddylfryd yr 
unigolyn. “Mae gan y Cydlynydd Llwybrau Cyflogaeth fwy o amser na gweithwyr 
cymdeithasol i weithio ag unigolion ac maent yn gaffaeliad mawr i’n gwasanaeth.”  

Nod y gwasanaeth yw cefnogi pobl i gael gwaith am gyflog; mae’r map yn dangos fod 
gweithio’n wirfoddol fel garddwr wedi cyfrannu’n uniongyrchol at well canlyniadau i’r 
unigolyn dan sylw. Yn ystod y sesiwn, mynegodd yr hyfforddwr swyddi siom nad oedd 
wedi cael swydd gyflogedig. Dywedodd rheolwr y gwasanaeth, ‘ond mae o wedi cael 
lleoliad gwirfoddol rŵan, mae ganddo bwrpas ac mae’n dweud ei fod ‘yn hapusach nag 
y bu erioed’. Nid yw’n defnyddio gwasanaethau dydd bellach ac felly mae’r Cyngor yn 
arbed costau, ac mae’n cysylltu â’i weithiwr cymdeithasol yn llai aml, felly mae llai o 
alw ar eu hamser hwythau. Fe ddywedoch fod yr aelwyd gyfan yn dawelach.’ 
Pwysleisiodd gymaint o gamp oedd hynny a soniodd bod y gefnogaeth a ddarparwyd wir 

wedi canolbwyntio ar yr unigolyn, er nad oedd yr unigolyn mewn gwaith cyflogedig, fel yr 
oedd amcan y gwasanaeth yn y pen draw.  

Rhaglen Ymhellach yn Gyflymach 
Yn ystod y flwyddyn aeth heibio, mae cyllid gan Lywodraeth Cymru drwy’r rhaglen 
‘Ymhellach, yn Gyflymach’ wedi ariannu dull cydlynol, system gyfan o atgyfnerthu gofal 
cymunedol ledled gogledd Cymru. Mae’r buddsoddiad wedi galluogi’r partneriaid yn y 
rhanbarth i gyflawni blaenoriaethau allweddol, gan gynnwys cynyddu gallu cymunedau i 
gyflawni, gofal wedi’i rag-gynllunio, gofal lliniarol, gofal cartref, gofal preswyl a 
phresgripsiynu cymdeithasol, gyda phwyslais pendant ar wella canlyniadau a lleihau’r 
galw am wasanaethau acíwt.  

Mae’r rhaglen wedi cyfrannu’n helaeth at ehangu gallu cymunedau i gyflawni, yn 
enwedig drwy ddarparu mwy o ofal cartref, gwasanaethau ailalluogi a dulliau dyfeisgar 
fel micro-ofal a gofal gan un unigolyn. Yn sgil hynny, bu cynnydd yn narpariaeth a 
hyblygrwydd gofal mewn cymunedau lleol, daeth pobl adref o’r ysbyty’n fwy prydlon a 
bu llai o oedi mewn darparu gofal. Mae hyn hefyd wedi cynyddu gallu’r gweithlu i 
gyflawni a hybu ei wytnwch, sy’n galluogi gwasanaethau i ymateb yn fwy effeithiol i’r 
galw a sicrhau dilyniant mewn gofal.  

Drwy’r buddsoddiad Ymhellach, yn Gyflymach, bu modd datblygu modelau gofal mwy 
rhagweithiol ac ataliol. Mae hynny’n cynnwys rhag-gynllunio gofal yn well ar gyfer y 
rheiny sydd mewn mwyaf o berygl o fod ag angen gofal brys, ehangu’r gwasanaeth Gofal 
Estynedig yn y Cartref a hwyluso mynediad at ofal arbenigol lliniarol a gofal diwedd 
bywyd, gan gynnwys ar benwythnosau. Mae’r modelau hynny wedi cyfrannu at ymyrryd 
yn gynt, cydlynu gofal yn well a sicrhau y caiff llai o bobl eu derbyn i’r ysbyty pan mae 
modd osgoi hynny, yn ogystal â galluogi pobl i ddal i fyw gartref yn unol â’u dymuniadau.  

Hefyd, mae’r rhaglen wedi gwella mynediad at gefnogaeth gymunedol ac anghlinigol 
drwy bresgripsiynu cymdeithasol a gwasanaethau yn y gymuned. Mae’r gwasanaethau 
hynny wedi helpu i fynd i’r afael ag arwahanrwydd cymdeithasol, wedi hybu lles pobl a 
galluogi cefnogaeth yn gynt, ac wedi lleihau’r ddibyniaeth ar wasanaethau iechyd a rhai 
statudol. Mae integreiddio hynny yn y timau adnoddau cymunedol a’r modelau 
amlddisgyblaethol wedi ategu system gofal mwy cydlynus ac ymatebol. 

At ei gilydd, mae’r rhaglen wedi cyfrannu at hwyluso llif y system a hybu gwytnwch 
mewn llwybrau cymunedol ac ysbytai. Drwy gysoni’r gweithlu, gwasanaethau a dulliau 
ataliol, mae’r cyllid Ymhellach, yn Gyflymach wedi ategu model gofal mwy integredig, 
gan wella’r canlyniadau i bobl a hybu symudiad cynaliadwy gydol y rhanbarth at ofal yn 
nes at adref. 

Rhaglen Dementia 

Cryfhau’r gefnogaeth â Dementia ledled gogledd Cymru 

Mae rhaglen dementia gogledd Cymru’n dal i gryfhau’r gefnogaeth integredig, sy’n 
canolbwyntio ar yr unigolyn, a ddarperir i bobl sy’n byw â dementia a gofalwyr di-dâl. 
Ceir llwybr cymorth cof rhanbarthol bellach, sy’n cyfuno’r gwasanaethau asesu cof, 
canolfannau dementia, cefnogaeth cyn diagnosis ac ar ôl diagnosis, llyw-wyr mewn 
ysbytai, cymorth gan gymheiriaid, eiriolaeth, cyngor ar fudd-daliadau, ymgysylltu â’r 
gymuned a gweithgarwch lleol sy’n ystyriol o ddementia. 

Cynyddodd yr atgyfeiriadau at y llwybr yn y trydydd sector o 3,598 rhwng 2022 a 2023 i 
5,026 rhwng 2024 a 2025, a chynyddodd yr atgyfeiriadau at lyw-wyr mewn ysbytai 21 y 
cant rhwng 2025 a 2026. Mae gwella’r gwasanaethau asesu cof wedi lleihau’r 
amseroedd aros, gwella ansawdd y data a chryfhau’r trefniadau trosolwg. 

Mae newidiadau yn y system, gan gynnwys adlunio System Gweinyddu Cleifion Cymru, 
dangosfyrddau a’r swyddogaeth olrhain y llwybr cymorth cof, wedi hwyluso’r llif a hybu 
amlygrwydd y gwasanaethau. Drwy weithgarwch yn y gymuned, datblygiadau cludiant 
a’r fforwm Banc Atgofion, atgyfnerthwyd hygyrchedd, ymwybyddiaeth a chyfraniadau 
gan bobl sydd wedi byw drwy’r profiad. 

At ei gilydd, mae’r rhaglen yn dangos gwerth cydlynu’r ymdrechion yn y rhanbarth i wella 
mynediad, hybu integreiddio a darparu cefnogaeth mewn cymunedau.

Ymgysylltu Rhanbarthol, Atal ac Iechyd yr Ymennydd 
Cafwyd llwyddiant wrth gyflawni blaenoriaethau rhanbarthol Llwybr Safonau Gofal 
Dementia Cymru, gan roi pwyslais cryf ar ymgysylltu, atal a pharatoi ar gyfer Ymgyrch 
Iechyd yr Ymennydd. Diwygiwyd Strategaeth Dementia Gogledd Cymru ym mis Mai 
2025 ar sail ymgysylltu helaeth â mwy na 1,000 o bobl ynghyd â phartneriaid ym 
meysydd iechyd, gofal cymdeithasol a’r trydydd sector. Mae hynny’n sicrhau bod y dull 
gweithredu rhanbarthol yn gyson â’r anghenion a’r polisi cenedlaethol ar hyn o bryd. 

Mae’r rhanbarth wedi llunio ymateb ar y cyd i Lywodraeth Cymru a fydd yn ystyried 
hynny wrth lunio Cynllun Gweithredu Dementia 2026-36. Nod hynny yw sicrhau fod 
partneriaid â phobl â phrofiad o fyw gyda’r cyflwr yn ganolog i ddatblygu’r 
blaenoriaethau cenedlaethol newydd.   

Roedd yr ymateb yn gyson â’r sylwadau a gafwyd gan amryw fudd-ddeiliaid, gan 
gynnwys y chwech o awdurdodau lleol, Bwrdd Iechyd Prifysgol Betsi Cadwaladr a 
phartneriaid yn y trydydd sector fel Cymdeithas Alzheimer, Ymddiriedolaeth y Gofalwyr, 
Cynnal Gofalwyr a Gwasanaeth Gwybodaeth i Ofalwyr Gogledd Ddwyrain Cymru. 
Cafwyd cyfraniadau hefyd gan ddau o grwpiau o ofalwyr â phobl wedi byw drwy’r 
profiad, a oedd yn cynrychioli lleisiau mwy na hanner cant o bobl. 

Wrth baratoi ar gyfer y flwyddyn aeth heibio, ymgysylltwyd yn helaeth ledled y rhanbarth 
i ennill gwell dealltwriaeth o brofiadau a blaenoriaethau pobl y mae dementia’n 
effeithio arnynt.  

Un rhan o hynny yw’r Ymgyrch Gwrando ar Ddementia a gynhaliwyd ymhob un o’r 

chwech o siroedd. Gwahoddwyd cymunedau i leisio’u barn ynglŷn â gofal dementia a 
chafwyd cannoedd o ymatebion a fu’n sail i lunio wyth o flaenoriaethau allweddol i’r 
rhanbarth, gan gynnwys mynediad at ofal a chymorth, gofal sy’n canolbwyntio ar yr 
unigolyn, cefnogaeth i ofalwyr di-dâl a datblygu cymunedau sy’n deall dementia. Y 
blaenoriaethau hynny bellach sy’n llywio’r dull mwy cydlynus, sy’n canolbwyntio ar yr 
unigolyn, sydd ar waith mewn gwasanaethau dementia yng ngogledd Cymru.  

Yn ogystal â hynny, ac wrth baratoi ar gyfer Ymgyrch Iechyd yr Ymennydd, mae’r 
rhanbarth wedi rhoi sêl bendith ar sesiwn codi ymwybyddiaeth a ddatblygwyd, sy’n 
canolbwyntio ar atal dementia a lleihau risgiau. Datblygwyd adnoddau ar gyfer yr 
ymgyrch i gynorthwyo â rhannu negeseuon allweddol yn gyson ledled y rhanbarth, gan 
sicrhau eu bod yn hygyrch, yn ymarferol ac yn seiliedig ar y dystiolaeth ddiweddaraf. 
Lluniwyd yr adnoddau ar y cyd â phartneriaid i sicrhau cysondeb a mynd ati gyda’n 
gilydd i hyrwyddo iechyd yr ymennydd. 

Bydd y ddarpariaeth yn seiliedig ar hyfforddi hyfforddwyr, a darperir yr hyfforddiant 
hwnnw gydol 2026/27. 

 

 

 

Cymunedau sy’n deall dementia 
Gweithiwyd mewn partneriaeth wrth adolygu’r dogfennau cyfarwyddyd ar gyfer cynllun 
achredu Cymunedau sy’n Deall Dementia a’u diwygio. Mae hynny’n sicrhau fod yno 
fframwaith cyson, clir a chefnogol i gymunedau ledled y rhanbarth sy’n gweithio i ennill 
cydnabyddiaeth. Ffurfiwyd paneli hefyd i gynorthwyo â cheisiadau a’u hasesu. 

Yn ystod y flwyddyn aeth heibio, mae Cymunedau sy’n Deall Dementia wedi dal i dyfu a 
chryfhau ledled y rhanbarth. Mae yno bellach 14 o Gymunedau sy’n Deall Dementia 
achrededig a thri o Gynghorau sy’n Deall Dementia ledled y rhanbarth. Enillodd Tywyn 
gydnabyddiaeth yng Ngwynedd ac mae ardaloedd eraill fel Porthmadog, Pwllheli a 
Chaernarfon wedi mynegi diddordeb. Yng Nghonwy, enillodd Abergele gydnabyddiaeth 
am yr eildro ac ymgysylltwyd yn fwyfwy ag amrywiaeth eang o fusnesau a sefydliadau 
lleol. 

Mae Sir Ddinbych wedi dal i wneud cynnydd ac enillodd amryw drefi statws Cymuned 
sy’n Deall Dementia, gydag eraill yn gweithio at gael eu hachredu, gyda chymorth y 
panel rhanbarthol. Ymhelaethwyd ar hyn yn Wrecsam i gynnwys amrywiaeth fwy eang o 
fannau cymunedol fel ysgolion, eglwysi a chanolfannau hamdden, gyda’r nod o 
wreiddio ymwybyddiaeth o ddementia’n fwy helaeth mewn mannau cyffredin. 

Yn Sir y Fflint, comisiynwyd sefydliad yn y sector gwirfoddol i arwain datblygiad a 
gweithrediad y cynllun Cymunedau sy’n Deall Dementia. Gyda hynny fe ffurfiwyd grŵp 

llywio a throsolwg sy’n cynnwys amrywiaeth o bartneriaid cymunedol, gan gynnwys 
Cymunedau sy’n Deall Dementia yn Nhreffynnon a’r Fflint, i lywio ac ategu’r gwaith. 

Enillodd Ynys Môn achrediad fel Cyngor sy’n Deall Dementia drwy’r cynllun 
rhanbarthol. Mae hynny’n gam mawr at gryfhau’r dull system gyfan, dan arweiniad y 
gymuned, o gefnogi pobl y mae dementia’n effeithio arnynt. 

Cefnogi gofalwyr di-dâl  

Mae Grŵp Gweithredol Gofalwyr a Gofalwyr Ifanc Gogledd Cymru’n dal i oruchwylio 
gweithrediad y cynllun gweithredu rhanbarthol ar gyfer gofalwyr, yn unol â Strategaeth 
Llywodraeth Cymru ar gyfer Gofalwyr Di-dâl a’r dyletswyddau a bennwyd yn Neddf 
Gwasanaethau Cymdeithasol a Llesiant (Cymru) 2014. Yn unol â’r Cod Ymarfer, mae 
partneriaid ym meysydd iechyd, awdurdodau lleol a’r trydydd sector yn cydweithio i 
sicrhau y caiff gofalwyr eu canfod, eu cynnwys fel partneriaid yn y gofal, a’u cefnogi i 
gyflawni eu canlyniadau lles eu hunain. 

Mae gwasanaethau a ariennir drwy’r Gronfa Gymorth i Ofalwyr a rhaglenni rhanbarthol, 
gan gynnwys cymorth i ofalwyr mewn ysbytai gan Wasanaeth Gwybodaeth i Ofalwyr 
Gogledd Ddwyrain Cymru a Chynnal Gofalwyr, a darparu egwyliau byr gyda chyllid 
Amser, wedi dal i gefnogi gofalwyr ledled gogledd Cymru. Mae’r gwasanaethau hynny’n 
darparu gwybodaeth, cyngor a chymorth hollbwysig, yn cynorthwyo pobl wrth ddod 
adref o’r ysbyty ac yn cynnig egwyliau hyblyg wedi’i personoleiddio, sy’n cyfrannu at 
gynnal lles gofalwyr a’u galluogi i ddal ati i ofalu. 

Yn ystod 2025-26, bu’r Grŵp Gweithredol yn atgyfnerthu ymateb cydlynol y rhanbarth i’r 
heriau a nodwyd mewn gwaith raffu a gwella’n genedlaethol. Un rhan o hynny oedd 
datblygu cyfres gyffredin o flaenoriaethau rhanbarthol ar sail cyfraniadau Ombwdsmon 
Gwasanaethau Cyhoeddus Cymru, Prosiect Gofalwyr Di-dâl ADSS Cymru a gofalwyr 
ledled y rhanbarth. Mae’r blaenoriaethau hynny’n canolbwyntio ar ganfod gofalwyr yn 
gynnar, cryfhau mynediad at wybodaeth a chyngor, gwella cysondeb ac ansawdd 
asesiadau o anghenion gofalwyr, cefnogi ymarfer y gweithlu a sicrhau fod llais gofalwyr 
a gofalwyr ifanc yn sail ar gyfer cynllunio a darparu gwasanaethau.  

Yn y dyfodol, bydd y partneriaid yn dal i gyflawni’r blaenoriaethau hyn drwy’r Grŵp 
Gweithredol ac yn hybu dull gweithredu mwy cyson ac effeithiol ledled y rhanbarth. 
Mae’r gwaith yn gyson ag egwyddorion craidd y Ddeddf, gan gynnwys ata;, gweithio 
mewn partneriaeth a chyd-gynhyrchu, a bydd yn cynorthwyo gogledd Cymru wrth 
ymateb i’r Strategaeth Genedlaethol ar gyfer Gofalwyr Di-dâl sydd ar y gweill, a gwella’r 
canlyniadau i ofalwyr a’r bobl sy’n derbyn cefnogaeth ganddynt. 

Gogledd Cymru Iach 

Gwnaed cryn gynnydd eleni wrth ddatblygu Fframwaith Atal Rhanbarthol Gogledd 
Cymru, ynghyd â phartneriaid ym meysydd iechyd, awdurdodau lleol a’r trydydd sector, 

er mwyn atgyfnerthu gwaith atal yn nulliau gweithredu’r system gyfan. Mae’r fframwaith 
yn cynnwys blaenoriaethau cyffredin a Siarter Angori ac mae’n rhoi pwyslais ar ddysgu 
ar sail arferion da sy’n bodoli eisoes. Wrth ymgysylltu’n helaeth ledled y rhanbarth, gan 
gynnwys cynnal digwyddiad system gyfan, mynegwyd cefnogaeth frwd i hyn ac 
amlygwyd yr angen am arweinyddiaeth bendant, cydweithio a gweithredu’n ymarferol. 
Mae hynny’n gyson â Deddf Gwasanaethau Cymdeithasol a Llesiant (Cymru) 2014, gan 
gynnwys y Cod Ymarfer, sy’n rhoi pwyslais ar atal, ymyrryd yn gynnar a gweithio mewn 
partneriaeth i wella canlyniadau lles. Y cam nesaf fydd gwreiddio’r Fframwaith yng 
nghynlluniau’r sefydliadau, atgyfnerthu trefniadau cydweithio a sicrhau canlyniadau y 
gellir eu mesur wrth hybu lles a lleihau anghydraddoldeb ledled gogledd Cymru. 

Rhaglen gyfalaf: Cynyddu Darpariaeth Seibiant 

Mae buddsoddiadau cyfalaf yn dal i atgyfnerthu’r gefnogaeth ataliol a chydlyniant 
cymunedol drwy ehangu mynediad at ddarpariaeth gofal seibiant a galluogi teuluoedd i 
gadw’n wydn yn eu cymunedau. 

Mae buddsoddi mewn gofal seibiant yn hwyluso mynediad at egwyliau wedi’u cynllunio 
a chefnogaeth gydlynus i’r bobl sy’n derbyn gofal a gofalwyr di-dâl. 

Ar Ynys Môn, agorodd canolfan seibiant dydd newydd 
i blant ag anableddau dysgu ym mis Awst 2025, gyda 
chymorth £655,000 o Gronfa Tai â Gofal Llywodraeth 
Cymru. Mae’r ganolfan yn darparu cefnogaeth hyblyg 
i hyd at ugain o blant ar yr un pryd, gan gynnwys 
penwythnosau a gwyliau ysgol. Mae’r cyfleusterau 
pwrpasol yn cynnwys ystafell synhwyraidd, mannau 
gweithgarwch ac ystafelloedd newid hygyrch, ac mae 

uned seibiant â dwy o ystafelloedd gwely’n cael ei hadeiladu ar y safle hefyd. 

Yn Wrecsam, mae ymestyn canolfan seibiant i blant wedi creu mwy o leoedd a gwell 
hygyrchedd i blant ag anghenion mwy cymhleth. Mae hynny’n galluogi mwy o blant i 
gael gofal seibiant yn nes at adref, sy’n fuddiol i deuluoedd ac yn lleihau’r ddibyniaeth 
ar leoliadau y tu allan i’r ardal, yn ogystal â sicrhau cefnogaeth gyson i deuluoedd a 
gofalwyr.  

Mae’r datblygiadau hyn oll yn atgyfnerthu’r gefnogaeth ataliol ac yn helpu i gynnal 
teuluoedd a threfniadau gofal mewn cymunedau lleol. 

Heriau 
Mae’r diagram isod yn dangos yr heriau allweddol y mae prosiectau’r Gronfa 
Integreiddio Ranbarthol wedi’u hamlygu. 

Galw a chymhlethdod 

Y galw’n cynyddu a’r anghenion yn fwy cymhleth.   

Y gweithlu a’r gallu i gyflawni 
Gwasgfeydd ar recriwtio a staffio.   

Mynediad ac amrywiaeth 
Mynediad yng nghefn gwlad ac anghydraddoldeb. 

Nid yw cyfleoedd i wreiddio ymarfer effeithiol yn gyson a’i ehangu ledled y rhanbarth 
ond megis dechrau datblygu. 

Integreiddio a systemau 
Heriau â chydlynu a rhannu data. 

Cyfyngiadau hirdymor ar gyllid.       

Gellid cryfhau’r drefn o rannu gwybodaeth, cyfathrebu a darparu’n gydlynus. 

Mae angen dal i ddatblygu’r gallu i gyflawni o safbwynt agweddau digidol a data. 

Ceir cyfleoedd o hyd i ehangu arferion da’n gyson ledled y rhanbarth. 

Camau nesaf 
Ar sail y llwyddiannau a’r heriau hyn, yn y flwyddyn nesaf byddwn yn: 

• Dal ati i ehangu canolbwyntiau cymunedol a phresgripsiynu cymdeithasol er 
mwyn cyrraedd mwy o bobl a sicrhau gwell cysondeb ledled gogledd Cymru. 

• Dal i ddatblygu modelau ymyrryd yn gynnar er mwyn atal problemau rhag 
gwaethygu a lleihau’r galw ar wasanaethau statudol. 

• Canolbwyntio mwy ar recriwtio, cadw staff a datblygu’r gweithlu, yn enwedig 
felly ‘wrth y drws ffrynt’ ac mewn gwasanaethau cymunedol. 

• Ymchwilio i fodelau darparu newydd a ffyrdd o gymysgu sgiliau i wneud y gorau 
o’r gallu i gyflawni a sicrhau effeithlonrwydd. 

• Cefnogi staff drwy hyfforddiant a datblygu, gan gynnwys atgyfnerthu dulliau sy’n 
canolbwyntio ar yr unigolyn a sgyrsiau “Beth sy’n bwysig”. 

• Gweithio at ddarparu gwasanaethau a llwybrau mwy cyson yn yr holl siroedd. 
• Gwella’r drefn o rannu a sicrhau fod systemau’n gweithio â’i gilydd, fel bod 

gwybodaeth yn llifo’n well ymysg y gwasanaethau. 
• Cryfhau’r dystiolaeth o’r effaith ac arbedion costau, i annog buddsoddiadau yn y 

dyfodol. 

Adran 2: Gofal yn y gymuned – gofal cymhleth yn nes at 
adref 

Mae gofal cymhleth yn nes at adref yn canolbwyntio ar ddarparu gwasanaethau iechyd 
a gofal cymdeithasol integredig, sy’n canolbwyntio ar yr unigolyn, i bobl ag anghenion 
cymhleth. Y nod yw cefnogi bobl i gadw’n annibynnol ac osgoi gorfod mynd i’r ysbyty, 
gan dderbyn gofal gartref neu’n agos at adref drwy ddulliau amlasiantaethol cydlynus. 

Cyllid 
Derbyniwyd £6 miliwn ar gyfer y model gofal hwn drwy’r Gronfa Integreiddio Ranbarthol 
yn ogystal â chyllid drwy Her 50 Diwrnod y Pwyllgor Gweithredu Gofal, Ymhellach, yn 
Gyflymach a grantiau cyfalaf. 

Beth gyflawnon ni 

 

 

 

 

 

 

 

 

Timau adnoddau cymunedol 

Yn ystod y flwyddyn aeth heibio, rydym wedi atgyfnerthu’r timau adnoddau cymunedol i 
ddarparu gofal amlddisgyblaethol mwy cydlynus yn y 16 o ardaloedd. Mae hynny wedi 
galluogi gwell cydweithio ym meysydd iechyd, gofal cymdeithasol a gofal sylfaenol, 
gwella cyfathrebu a sicrhau gofal mwy cydlynus. 

• Cyflwynwyd llwybrau atgyfeirio penodol mewn ymarfer cyffredinol yn ogystal â 
chyfathrebu’n well yn dilyn atgyfeiriadau, gwella ansawdd yr atgyfeiriadau a 
sicrhau dilyniant mewn gofal. 

• Cynhaliwyd cyfarfodydd amlddisgyblaethol yn rheolaidd fel y gellid ymdrin yn fwy 
holistig ag achosion cymhleth, gwneud penderfyniadau ar y cyd a darparu 
cefnogaeth fwy cyson. 

 

Defnyddiodd 31,184 o bobl y 
gwasanaeth; 2,798 ohonynt am y tro cyntaf. 

Ataliwyd anghenion 4,534 o bobl a 
dderbyniodd gefnogaeth rhag dwysáu.  

Roedd 99% o bobl yn fodlon ar y 
wybodaeth, cyngor a chymorth a gawsant.   

 



25 

 

 

Gwasanaethau cymorth cymhleth a dwys 

Rydym wedi ehangu’r gwasanaethau gofal brys ac arbenigol mewn cymunedau, gan 
helpu i leihau nifer y bobl sy’n mynd i’r ysbyty ac unedau brys. 

• Darparwyd cefnogaeth gadarnhaol ag ymddygiad drwy ddulliau ymarferol yn y 
fan a’r lle, gan gyflawni gwell canlyniadau i bobl ag anghenion mwy cymhleth. 

• Cryfhawyd y drefn o weithio’n amlasiantaethol a myfyrio ynghylch ymarfer, gan 
roi hwb i hyder y staff ac ansawdd y gefnogaeth. 

• Cefnogwyd pobl drwy ymyriadau therapi galwedigaethol arbenigol, gan hybu 
annibyniaeth a lleihau’r angen am ofal hirdymor. 

Gwasanaethau ailalluogi ac atal codymau 

Bu’r gwasanaethau ailalluogi’n cefnogi pobl i ddod yn ôl at eu hunain, adennill eu 
hannibyniaeth ac aros gartref, gan leihau’r ddibyniaeth ar ofal a chymorth parhaus. Yn 
ystod y flwyddyn aeth heibio, cefnogwyd 235 o bobl drwy ailalluogi a dim ond naw y cant 
ohonynt oedd angen gofal hirdymor yn sgil hynny. 

• Darparwyd ymyriadau a hyfforddiant i atal codymau, cefnogi pobl i fyw’n fwy 
diogel yn y gymuned a lleihau risg. 

• Cyflawnwyd cyfradd na chafodd eu cludo i’r ysbyty o 75% (hynny yw, bu modd i’r 
Gwasanaeth Ambiwlans osgoi mynd â phobl i’r ysbyty), gan helpu pobl i osgoi 
mynd i’r ysbyty heb fod angen. 

• Cryfhawyd y llwybrau rhwng gwasanaethau ambiwlans, cymunedol a gofal 
sylfaenol. 

• Diwygiwyd systemau data a threfniadau rhannu gwybodaeth er mwyn targedu 
gwaith atal yn well. 

Cymorth i’r sector gofal 

Buom yn cefnogi’r sector gofal i gynyddu’r gallu i gyflawni a hybu cynaladwyedd y 
gweithlu. 

• Darparwyd rhaglenni hyfforddiant i staff gofal, gan gynnwys meddyginiaeth, codi 
a symud, a lles. 

• Cefnogwyd darparwyr micro-ofal a chwmnïau bach, gan gynyddu’r gallu i 
gyflawni yn y sector ac annog gofal mwy hyblyg yn y gymuned. 

• Datblygwyd dulliau hyfforddi safonol ac adnoddau digidol, gan hybu gallu’r 
gweithlu i gyflawni a sicrhau cysondeb. 

Grymuso annibyniaeth 

Buom yn cefnogi pobl i gael mwy o ddewis a rheolaeth ar eu gofal a’u cymorth. 

• Cefnogwyd pobl ag anableddau dysgu i ddylanwadu ar eu rhaglenni cefnogaeth 
a gweithgarwch, gan hybu cyfranogiad a lles. 

• Aethpwyd ati i hyrwyddo a chefnogi taliadau uniongyrchol er mwyn galluogi 
trefniadau gofal mwy hyblyg, sy’n canolbwyntio ar yr unigolyn. 

• Cefnogwyd pobl i ddatblygu sgiliau ac annibyniaeth, gan helpu i leihau 
dibyniaeth hirdymor ar wasanaethau. 

Ceir enghraifft isod o’r ffordd y mae prosiectau’n cefnogi mentrau cymunedol i feithrin 
hyder, datblygu sgiliau a hybu lles yr unigolion. 

Mae llawer o bobl ar Ynys Môn wedi holi ynglŷn â chymryd rhan mewn podlediadau, sy’n 

boblogaidd iawn ar y cyfan. Bu TAPE: cerddoriaeth a ffilm cymunedol yn ein helpu i roi 

cychwyn arni. Bu modd inni fynd i weithdai a phrynu’r offer. Bwriedir cyhoeddi 

podlediadau’n rheolaidd i drafod amryw bynciau. Yr unigolion sydd wedi cychwyn y 

prosiect hwn a hwy sydd wedi’i lywio’n gyfan gwbl; buont ynghlwm wrth y gwaith o’r 

cychwyn cyntaf. Fi drefnodd yr offer, lleoedd i recordio, y cyfweliadau ac mi fues i’n 

helpu efo’r cynllunio. 

Beth weithiodd yn dda a beth na weithiodd cystal: 

Cawsom gefnogaeth ardderchog gan TAPE a gan fod y prosiect yn rhywbeth y gofynnodd 

pobl amdano, mae’r grŵp yn frwdfrydig iawn dros wneud y peth yn llwyddiant. Mae 

pethau’n mynd yn dda iawn ar hyn o bryd. 

Sut beth yw ‘da’ neu ‘lwyddiant’: 

Mae cyfranogiad a mwynhad y grŵp wedi bod yn fendigedig; mae pawb yn y grŵp wedi 

cyfrannu at y prosiect. Y canlyniad yn y pen draw fydd casgliad o bodlediadau. Mae’r 

grŵp wedi penderfynu cwrdd unwaith y mis i ddal ati â’r prosiect a gan fod yr offer yn 

symudol, gallwn fynd yma ac acw o amgylch Ynys Môn. 

Gwersi a ddysgwyd: 

Mae’r grŵp a minnau wedi dysgu sut i raglennu podlediad, defnyddio’r offer a recordio, 

a’u cyhoeddi drwy’r cyfrwng iawn. Y peth pwysicaf i mi ydi bod y prosiect wedi’i lywio’n 

gyfan gwbl gan yr unigolion. Eu llais nhw, eu dewis nhw a’u rheolaeth nhw. 

Canlyniadau:  

“Rydw i’n dysgu sgiliau newydd ac mae’n fy helpu i fagu hyder.” 

“Mae’n beth cyffrous i gymryd rhan ac mae o’n gyfle da.” 

“Dwi’n ennill profiad.” 

“Dwi’n dod i adnabod pobl newydd.” 

“Rydyn ni’n dysgu gan ein gilydd ac wedi gwneud ffrindiau.” 

Casgliad: 

Bu’n wych gweld y grŵp yn magu hyder a bu’n brofiad cadarnhaol ar y cyfan. Mae gan y 

grŵp lawer o gynlluniau i fynd â’r prosiect yn ei flaen. 

Osgoi costau 

Cynhaliwyd ymarfer osgoi costau i gael amcan o’r arbedion posib yn sgil prosiectau 
wedi’u hariannu drwy’r Gronfa Integreiddio Ranbarthol a’u gweithredu drwy’r model 
gofal hwn. 

Mae’r cyfrifiad yn rhoi amcangyfrif o nifer y derbyniadau i’r ysbyty dros nos a gafodd eu 
hosgoi, drwy nodi pobl na wnaeth eu hanghenion ddwysáu a dod i dybiaethau ynglŷn â 
hyd cyfnodau pobl yn yr ysbyty a’r costau dyddiol. Wedyn, cymerir i ystyriaeth werth y 
costau hynny a gafodd eu hosgoi i gostau gweithredu’r gwasanaeth, i ddangos pa fudd a 
gyflawnir am bob punt a gaiff ei gwario. 

Lluniwyd ffeithlun ar sail data ynghylch perfformiad y prosiectau hynny, a gyflwynwyd yn 
ystod blwyddyn ariannol 2025 i 2026. 

Rhaglen Ymhellach, yn Gyflymach 

Mae cyllid Llywodraeth Cymru drwy’r rhaglen ‘Ymhellach, yn Gyflymach’ wedi dal i 
gynnal datblygiad gofal yn y gymuned ledled gogledd Cymru gyda phwyslais ar alluogi 
pobl ag anghenion mwy cymhleth i dderbyn gofal yn nes at adref. Bu’r rhaglen yn annog 
dull cydlynol o atgyfnerthu’r ddarpariaeth gymunedol fel nad yw pobl ond yn mynd i’r 
ysbyty pan mai hynny sydd fwyaf addas. 

Ledled y rhanbarth, defnyddiwyd y cyllid i hwyluso mynediad at wasanaethau yn y 
gymuned, gan gynnwys ailalluogi, gofal cartref a chartrefi gofal. Mae hynny wedi 
cynyddu’r gefnogaeth sydd ar gael mewn cymunedau a galluogi mwy o bobl i dderbyn 
gofal yn nes at adref, gan arwain at bobl yn dod adref o’r ysbyty’n gynt a bod llai o 
ddibyniaeth ar wasanaethau acíwt. 

Ceir tystiolaeth o roi’r buddsoddiad hwn ar waith drwy amryw ddulliau sy’n seiliedig ar 
leoedd. Yn y Gorllewin, defnyddiwyd y cyllid i ariannu dulliau cymunedol o ymdrin â 
bregusrwydd, fel bod modd canfod achosion yn gynt a chefnogi pobl mewn perygl o 
ddirywio. Yn ardaloedd y Canol, buddsoddwyd mewn rhag-gynllunio gofal a gofal 
lliniarol, ynghyd â darpariaeth cam-i-fyny a cham-i-lawr i gynorthwyo â gofal y tu hwnt i’r 
ysbyty. Yn y Dwyrain, defnyddiwyd y cyllid i ehangu ofal yn y gymuned ac arfer dulliau 
mwy cydlynus o gefnogi pobl ag anghenion cymhleth. 

Mae’r datblygiadau hyn yn gyson â symudiad at fodelau gofal mwy rhagweithiol a 
chymunedol. Maent yn cefnogi pobl i gadw’n annibynnol yn hwy a derbyn gofal mewn 
mannau sy’n briodol i’w hanghenion a’u dewisiadau. 

Cytundeb Comisiynu Gofal Cartref Rhanbarthol 

Mae amryw asiantaethau’n darparu gofal cartref (gofal ar yr aelwyd) ledled gogledd 
Cymru. Cynhaliodd yr awdurdodau lleol a’r bwrdd iechyd drefn gaffael wrth adnewyddu 
Cytundeb Gofal Cartref Gogledd Cymru, a Chyngor Sir Ddinbych fu’n arwain y gwaith. 
Cyflwynodd tua 100 o ddarparwyr gofal gynigion a phenodwyd 97 ohonynt. Gallai’r 
cytundeb fod yn werth tua £171 miliwn a bydd mewn grym am hyd at wyth mlynedd. 

Mae cynnal trefn gaffael sylweddol ar y cyd yn gyson â’r egwyddorion a bennir yn y 
Fframwaith Cenedlaethol ar gyfer Comisiynu Gofal a Chymorth: Cod Ymarfer (2024), 
gan gynnwys gweithio mewn partneriaeth, bod yn dryloyw a mabwysiadu dull 
rhanbarthol cyson wrth gomisiynu.  

Mae’r cytundeb yn pennu’r amodau a thelerau y mae’n ofynnol i’r darparwyr eu bodloni. 
Mae’n hyblyg ac yn galluogi partneriaid i weithio â darparwyr gofal i ddatblygu ac 
ymestyn yr amrywiaeth o ofal cartref a gwasanaethau cefnogi sydd ar gael ledled y 
rhanbarth. Mae hynny’n gyson â’r Cod, sy’n rhoi pwyslais ar ddarparu gwasanaethau o 
ansawdd uchel sy’n canolbwyntio ar ganlyniadau, a galluogi dyfeisgarwch a gwelliant 
parhaus mewn trefniadau comisiynu.   

Ehangwyd cwmpas y cytundeb hefyd. Roedd yn canolbwyntio o’r blaen ar ofal cartref 
safonol i oedolion. Mae bellach yn cynnwys cefnogaeth i blant a phobl ifanc, gofal 
cartref cymhleth a gofal seibiant (egwyliau byr) i blant, pobl ifanc, oedolion, teuluoedd a 
gofalwyr di-dâl. Ehangwyd cwmpas y cytundeb i adlewyrchu dull gweithredu mwy 
integredig ac ataliol sy’n cefnogi pobl i gadw’n annibynnol gartref, ac mae’n gyson â’r 
Cod sy;n rhoi pwyslais ar fodloni anghenion amrywiol a newidiol y boblogaeth.  

Daeth y cytundeb i rym ar 1 Ebrill 2025. Ers hynny, mae amseroedd aros am becynnau 
gofal wedi gostwng ar gyfartaledd ledled y rhanbarth. Mae hynny’n deillio o gynyddu 
nifer y darparwyr drwy’r cytundeb. Mae rhai o’r darparwyr hefyd wedi ymestyn eu 
gwasanaethau i ardaloedd a fu’n anos eu cyrraedd yn y gorffennol. Dengys y 
canlyniadau hyn sut y gall dull comisiynu cydlynol a rhanbarthol hwyluso mynediad at 
wasanaethau a chyflawni gwell canlyniadau i bobl, yn unol â’r Cod sy’n rhoi pwyslais ar 
werth, ansawdd a lles.  

Mae’r gwaith yn enghraifft ymarferol o gomisiynu ar y cyd ac mae’n ategu gweithrediad y 
Fframwaith Cenedlaethol ar gyfer Comisiynu Gofal a Chymorth. Mae’n gyson â 
symudiad parhaus at fodel gofal mwy cynaliadwy, sy’n seiliedig ar ganlyniadau ac yn 
bodloni anghenion pobl sy’n derbyn gofal a chymorth ledled gogledd Cymru, gan 
gydnabod y bydd angen mwy o waith i wreiddio’r holl agweddau ar y Cod mewn 
trefniadu comisiynu yn y dyfodol. 

Rhaglen gyfalaf: Byw â chymorth i bobl ag anableddau dysgu 

Mae buddsoddi cyfalaf yn hybu datblygiad llety a 
gwasanaethau yn y gymuned sy’n galluogi pobl ag 
anghenion cymhleth i fyw yn eu cymunedau eu 
hunain, mewn mannau a ddyluniwyd i hybu 
annibyniaeth, adferiad a lles hirdymor. 

Mae Sylva Gardens yn sir Conwy’n ddatblygiad 
preswyl â thri o fflatiau dwy ystafell wely i bobl ifanc 
ag anableddau dysgu dan ofal yr Awdurdod Lleol. 
Ariannwyd y cynllun yn rhannol drwy grant o Gronfa 

Tai â Gofal Llywodraeth Cymru a sicrhawyd gan Gymdeithas Tai First Choice. 

Mae rhywun yn byw ymhob un o’r fflatiau bellach ers i’r preswylydd cyntaf symud i 
mewn ym mis Mai 2025. Mae hyn wedi galluogi pobl ifanc a leolwyd y tu allan i’r ardal o’r 
blaen i ddychwelyd i’w cymunedau lleol, cynnal cysylltiadau â’u teuluoedd a’u 
rhwydweithiau cymorth a derbyn gofal yn rhywle mwy addas. 

Mae’r datblygiadau hyn yn lleihau dibyniaeth ar leoliadau y tu allan i’r ardal ac yn 
cefnogi pobl i fyw’n fwy annibynnol yn eu cymunedau. 

Cytundeb Comisiynu Byw â Chymorth 

Daw’n bryd adnewyddu Cytundeb Comisiynu Byw â Chymorth Gogledd Cymru, sy’n 
cyfuno tai annibynnol â gofal a chymorth wedi’i deilwra, ym mis Ebrill 2027. Mae’r 
paratoadau ar droed i adolygu’r contract a’r cynllun a’u diwygio ar gyfer y drefn gaffael 
newydd. 

Mae’r gwaith yn gyson â’r egwyddorion a bennir yn y Fframwaith Cenedlaethol ar gyfer 
Comisiynu Gofal a Chymorth: Cod Ymarfer (2024), gan ganolbwyntio ar ddarparu 
gwasanaethau o ansawdd uchel, sy’n seiliedig ar ganlyniadau ac yn hyrwyddo 
annibyniaeth a lles, gan sefydlu modelau gofal a chymorth cynaliadwy. 

Cyngor Sir Ddinbych fydd yn arwain y drefn gaffael gan weithio â’r holl awdurdodau lleol 
eraill a’r bwrdd iechyd. Ffurfiwyd gweithgor pwrpasol i gynorthwyo â’r gwaith, sy’n dod â 
phartneriaid ynghyd i drafod comisiynu mewn fford gydlynol a rhanbarthol. Mae’r dull 
cydweithredol hwn yn gyson â’r Cod sy;n rhoi pwyslais ar weithio mewn partneriaeth, 
rhannu cyfrifoldeb a defnyddio adnoddau cyfunol yn effeithiol i gyflawni gwell 
canlyniadau.  

Bwriedir cyhoeddi galwad i’r farchnad yn ddiweddarach yn 2026 gyda’r nod o sefydlu 
contract rhanbarthol newydd ym mis Ebrill 2027. Mae caffael o’r newydd yn rhoi cyfle i 
wreiddio egwyddorion y Cod ymhellach, gan gynnwys canolbwyntio ar ansawdd, gwerth 
cymdeithasol a chynaladwyedd, a sicrhau fod y gwasanaethau byw â chymorth yn dal i 
fodloni’r anghenion ledled gogledd Cymru. 

Heriau 
Mae’r diagram isod yn dangos yr heriau allweddol y mae prosiectau’r Gronfa 
Integreiddio Ranbarthol wedi’u hamlygu. 

Galw a chymhlethdod 
Y galw’n cynyddu a’r anghenion yn fwy cymhleth.   

Y gweithlu a’r gallu i gyflawni 
Prinder staff a gwasgfeydd ar y gallu i gyflawni.   

Mynediad ac amrywiaeth 
Anghydraddoldeb mewn mynediad at y gwasanaeth a chyfranogiad.    

Nid yw cyfleoedd i wreiddio ymarfer effeithiol yn gyson a’i ehangu ledled y rhanbarth 
ond megis dechrau datblygu. 

Integreiddio a systemau 
Heriau â chydlynu, rhannu gwybodaeth a data gyda chyfleoedd i gysoni’r dulliau 
gweithredu ymhellach ac ymestyn arferion effeithiol ledled gogledd Cymru. 

Gwasgfeydd ariannol a risgiau hirdymor o ran cynaladwyedd.         

Rhoi ymarfer effeithiol ar waith yn gyson ledled y rhanbarth. 

Rhannu gwybodaeth a chydlynu’n well. 

Defnyddio data a gwybodaeth a rennir yn well. 

Camau nesaf 
Ar sail y llwyddiannau a’r heriau hyn, yn y flwyddyn nesaf byddwn yn: 
 

• Integreiddio’n well yn ddigidol drwy safoni cyfryngau TG a datblygu isadeiledd ar 
gyfer data a rhannu data.  

• Mynd i’r afael â’r heriau i’r gweithlu a’r gallu i gyflawni drwy ehangu’r cynlluniau 

hyfforddiant a datblygu sgiliau, ymchwilio i ddulliau gweithredu newydd a 
chynorthwyo i gadw staff.  

• Integreiddio’n ddyfnach a gweithio fel system gyfdan drwy ddatblygu llwybrau a 
phrotocolau atgyfeirio pendant ymysg y gwasanaethau a dal i gryfhau’r gwaith 
amlddisgyblaethol. 

Adran 3: Adref o’r ysbyty 

Oherwydd gwell gofal iechyd a mynd i’r afael â phethau eraill sy’n peri afiechyd, mae 
pobl yn byw’n hŷn ac mae mwy ohonynt yn datblygu cyflyrau iechyd hirdymor (cronig) y 
mae angen triniaeth ar eu cyfer gydol eu hoes. Mae hynny’n cynyddu’r galw am ofal 
mewn ysbytai, ond yn aml iawn byddai’n well darparu gofal a thriniaeth yng nghartrefi 
pobl neu yn eu cymunedau lleol. 

Diben ‘adref o’r ysbyty’ yw cael pobl adref o’r ysbyty mor ddiogel a chyn gynted â phosib 
fel bod modd iddynt ddod yn ôl at eu hunain gartref. Wedi iddynt adael yr ysbyty, rydym 
yn cadw golwg ar y gefnogaeth sydd ei hangen arnynt i’w helpu i adfer yn gynt ac osgoi 
gorfod treulio mwy o amser yn yr ysbyty. Mae hyn hefyd yn helpu ysbytai a 
gwasanaethau gofal i reoli eu darpariaeth yn well a sicrhau fod y bobl sydd angen gofal 
meddygol brys yn medru derbyn hynny’n gyflym. 

Mae’r dull gweithredu hwnnw’n gyson â’r llwybr Rhyddhau i Adfer ac Asesu a 
blaenoriaethau’r system yn gyffredinol, ac mae’n helpu i hwyluso llif cleifion drwy 
ysbytai a sicrhau mynediad at ofal acíwt i’r bobl hynny y mae arnynt fwyaf o angen 
amdano. 

Cyllid 
Yn ogystal â’r £4 miliwn a dderbyniwyd o’r Gronfa Integreiddio Ranbarthol, rydym hefyd 
wedi defnyddio cyllid o’r Pwyllgor Gweithredu Gofal a grantiau cyfalaf i ategu’r model 
gofal hwn. 

Beth gyflawnon ni 

 

 

 

 

 

 

 

Cartref yn Gyntaf a chydlynu’r drefn ryddhau - cynorthwyo pobl i ddod 

Defnyddiodd 3,491 o bobl y 
gwasanaeth; 166 ohonynt am y tro cyntaf. 

 

Ataliwyd anghenion 2,376 o bobl a 
dderbyniodd gefnogaeth rhag dwysáu.  

 

Roedd 100% o bobl yn fodlon ar y 
wybodaeth, cyngor a chymorth a gawsant.   

adref o’r ysbyty’n brydlon 

Yn ystod y flwyddyn aeth heibio, rydym wedi atgyfnerthu’r dulliau gweithredu Cartref yn 
Gyntaf i gynorthwyo pobl i ddod allan o’r ysbyty’n brydlon ac adfer gartref. Mae gwaith 
amlasiantaethol yn rhan annatod o’r timau Cartref yn Gyntaf a’r timau adnoddau 
cymunedol ac mae hynny’n arwain at well penderfyniadau a chynlluniau gofal mwy 
cydlynus. 

• Cynyddwyd y gallu i gyflawni drwy ehangu llwybrau a sicrhau fod mwy o’r gweithlu ar 
gael, ac fe helpodd hynny i ymateb yn gynt i’r galw. 

• Cefnogwyd mwy na 1,300 o bobl drwy Tuag Adref, fel bod modd iddynt adfer ac 
ailalluogi gartref. 

Osgoi derbyniadau i’r ysbyty 

Rydym wedi atgyfnerthu’r gwasanaethau ‘wrth y drws ffrynt’ i gynorthwyo ag ymyrryd yn 
gynnar ac osgoi derbyn pobl i’r ysbyty heb fod angen. 

• Aethpwyd ati i wella’r gwasanaethau therapi mewn unedau brys ac unedau asesu, 
fel bod modd asesu ac ymyrryd yn brydlon. 

• Cyfrannwyd at fyrhau cyfnodau pobl yn yr ysbyty ac atal datgyflyru drwy ddarparu 
cefnogaeth yn gynt. 

• Darparwyd offer a chefnogaeth wedi i bobl ddod o’r ysbyty, i’w galluogi i aros adref 
yn ddiogel. 

Gofal cam-i-fyny a cham-i-lawr a gofal canolraddol 

Rydym wedi dal i ddatblygu gofal cam-i-fyny a cham-i-lawr a gofal canolraddol i gefnogi 
pobl i adfer y tu hwnt i’r ysbyty. 

• Darparwyd gwelyau cam-i-fyny a cham-i-lawr i gynorthwyo â rhyddhau pobl o’r 
ysbyty’n gynt ac osgoi derbyn pobl i’r ysbyty. 

• Galluogwyd asesiadau a chynlluniau gofal amlasiantaethol drwy dimau integredig. 
• Addaswyd y ddarpariaeth i ganolbwyntio ar brynu gwelyau yn ôl y galw i roi gwell 

gwerth am arian ac ymatebyn fwy effeithiol. 

Rhyddhau o’r ysbyty a llif y cleifion 

Yn ystod y flwyddyn aeth heibio, bu’r partneriaid ledled gogledd Cymru’n dal i 
gydweithio drwy ddarparu trosolwg ac adroddiadau i’r Bwrdd Partneriaeth Rhanbarthol, 
er mwyn hwyluso llif pobl allan o’r ysbyty a’u hynt yn sgil hynny i’r man iawn i dderbyn 
gofal.  

Ceir ymrwymiad pendant ar y cyd i sicrhau y caiff pobl sy’n glinigol barod i adael yr 
ysbyty gefnogaeth i ddychwelyd adref cyn gynted â phosib, yn unol â’r dull gweithredu 
Cartref yn Gyntaf. 

Gwnaed cryn gynnydd wrth atgyfnerthu’r trefniadau cydweithio ymysg gwasanaethau 
iechyd, gofal cymdeithasol a sefydliadau sy’n bartneriaid. Cydweithiwyd i adolygu’r 
trefniadau presennol, ymateb i’r disgwyliadau cenedlaethol ar sail gweithgarwch 
archwilio a chytuno ar weledigaeth ar gyfer gwella’r drefn o ryddhau pobl o’r ysbyty. 
Ategwyd hynny gan amrywiaeth o waith gwella, gan gynnwys archwiliadau, gweithdai ac 
ymgysylltu gydol y system i ennill gwell dealltwriaeth o’r arferion ar hyn o bryd a 
phennu’r blaenoriaethau ar gyfer newid. 

Un o’r cerrig milltir allweddol oedd datblygu a chymeradwyo amcan ar y cyd ar gyfer 
trosglwyddo gofal ledled gogledd Cymru.  

Amcan ar y cyd 

Datblygwyd yr amcan ar y cyd er mwyn galluogi pobl i fyw eu bywydau gorau y gallent yn 

ddiogel yn eu cymunedau, rhoi mynediad iddynt at wasanaethau iechyd priodol dim 

ond pan mae angen hynny a’u cefnogi i ddychwelyd adref cyn gynted â phosib.  

Camau gweithredu y cytunwyd arnynt 

-  Trosglwyddir pobl i lwybrau Rhyddhau i Adfer ac Asesu 1–3 cyn pen 48 wedi barnu ei 

bod yn glinigol ddiogel eu trosglwyddo. 

-  Trosglwyddir pobl ar lwybr 0 o’r ysbyty erbyn hanner dydd. 

-  Rydym yn ymrwymo i gefnogi pobl yn briodol, yn y lle iawn, ar yr adeg iawn er mwyn 

cyflawni’r canlyniadau a phrofiadau gorau posib i wella ansawdd eu bywydau. 

- Ni wneir unrhyw benderfyniadau am ofal hirdymor mewn lleoliadau acíwt. 

- Caiff pobl gyfle i gael mynediad at lwybr Rhyddhau i Adfer ac Asesu am hyd at chwe 

wythnos. 

-  Darperir cefnogaeth brydlon wrth drosglwyddo pobl o’r ysbyt i’w cartrefi. 

-  Sicrhau fod gan bobl fynediad at ofal sy’n addas ei swm a’i sylwedd, os oes angen. 

-  Mabwysiadir dull cartref yn gyntaf i gynnal annibyniaeth pobl lle bynnag y bo modd. 

- Dal i ddatblygu ymarfer Aseswyr Dibynadwy. 

Wrth gytuno ynghylch yr amcan ar y cyd a’r camau gweithredu, byddwn gyda’n gilydd yn 
manteisio i’r eithaf ar yr adnoddau sydd ar gael ac yn cyflawni canlyniadau rhagorol i 
bobl drwy weithio mewn ffordd integredig. 

Mae hynny’n cyfleu uchelgais bendant, sy’n seiliedig ar gryfderau, i gefnogi pobl i fyw’n 
ddiogel yn eu cymunedau derbyn gofal yn yr ysbyty dim ond pan mae angen hynny a 
dychwelyd adref cyn gynted â phosib. Datblygwyd yr amcan hwn ar y cyd ag uwch-
reolwyr o’r holl sefydliadau a rhoddwyd cymeradwyaeth ffurfiol iddo fel sail ar gyfer dull 
gweithredu mwy cyson i’r system gyfan. 

Yn ogystal â hynny, mae’r partneriaid wedi ymrwymo i lunio Memorandwm Cyd-
ddealltwriaeth i ategu’r dull gweithredu Cartref yn Gyntaf, gan gynnwys llwybrau 
rhyddhau i adfer ac asesu a threfniadau Aseswyr Dibynadwy. Mae hynny’n gyson â’r 
disgwyliadau cenedlaethol ac yn creu fframwaith mwy pendant i sefydliadau gydweithio 
er mwyn hwyluso llif cleifion, lleihau oedi a sicrhau ymarfer mwy cyson ledled y 
rhanbarth. 

Cafwyd buddsoddiadau drwy raglenni cenedlaethol i gynorthwyo â datblygu 
gwasanaethau yn y gymuned i hwyluso hynt pobl adref o’r ysbyty a lleihau’r ddibyniaeth 
ar ofal mewn ysbytai. Mae hynny wedi cynnwys atgyfnerthu gwasanaethau ailalluogi, 
gofal cartref a chefnogaeth gymunedol yn gyffredinol, gan helpu mwy o bobl i 
ddychwelyd adref yn ddiogel a chael y gofal iawn yn y man mwyaf priodol, 

Mae hwyluso llif pobl o’r ysbyty’n dal yn flaenoriaeth bwysig i’r rhanbarth. Dysgwyd yn 
ystod Sbrint y Gaeaf mor werthfawr yw dal ati i gydweithio, rhannu dealltwriaeth o 
sefyllfaoedd a defnyddio data’n fwy cyson i ategu penderfyniadau gydol y system, a 
defnyddio data i hybu cyd-ddealltwriaeth yn hytrach nac uwchgyfeirio.  

Defnyddiwyd y dangosfwrdd Claf Iawn, Lle Iawn yn fwy helaeth yn ystod 2025/26 ac 
mae hynny wedi gwneud llwybrau’n fwy amlwg, lleihau dyblygu gwaith a hybu gwaith 
mwy effeithlon; mae rhai o’r timau’n sôn eu bod wedi arbed hyd at ddwy awr a hanner 
bob wythnos, sy’n eu galluogi i ganolbwyntio mwy ar symud gofal yn ei flaen a rhyddhau 
pobl o’r ysbyty. Er bod cynnydd yn y galw, cymhlethdod anghenion pobl a gwasgfeydd ar 
y gallu i gyflawni mewn gwasanaethau cymunedol a gofal yn dal i ddylanwadu ar 
brydlondeb rhyddhau pobl o’r ysbyty, mae’r datblygiadau hyn yn tanlinellu mor bwysig 
yw arfer dulliau cydlynus fel system gyfan er mwyn sicrhau fod pobl yn derbyn y gofal 
iawn, yn y lle iawn, ar yr adeg iawn. 

Wrth droi ein golygon at 2026 i 2027, ceir cyfle amlwg i ddatblygu ar sail y cynnydd a 
wnaed hyd yn hyn. Bwriedir datblygu cynllun gwella ar gyfer y system gyfan a’i 
weithredu’n unol â’r amcan ar y cyd, gan ddal i ganolbwyntio ar gydlynu’n well, 
gwreiddio dulliau cyson a gwneud y defnydd gorau o’r gallu i gyflawni mewn cymunedau 
drwy sefydlu system gymhleth ac addasol.  

Gweithredir y cynllun ar sail y trefniadau llywodraethu rhanbarthol a sefydlwyd a bydd y 
Grŵp Arweinyddiaeth â throsolwg ar y gwaith ac yn adrodd yn rheolaidd i’r Bwrdd 
Partneriaeth Rhanbarthol. 

Ar y cyfan, mae’r gwaith yn gosod seiliau cadarn ar gyfer sicrhau gwelliant parhaus yn y 
drefn o ryddhau pobl o’r ysbyty, cefnogi pobl i dderbyn gofal yn y lle iawn, ar yr adeg 

iawn a gwella’r canlyniadau a phrofiadau ledled gogledd Cymru. 

Y Rhaglen Gyfalaf 

Datblygiad Gofal Ychwanegol De Ynys Môn 
Mae Cyngor Sir Ynys Môn wedi 
cael £10.1 miliwn o’r Gronfa 
Gyfalaf Integreiddio ac 
Ailgydbwyso, £3 miliwn o Gronfa 
Tai â Gofal Llywodraeth Cymru, £3 
miliwn o’r Gronfa Datblygu Tir, 
£5.5 miliwn drwy’r Grant Tai 
Cymdeithasol a £10.4 miliwn o 
gyfalaf a fuddsoddwyd gan 

awdurdodau lleol i ddatblygu cynllun gofal ychwanegol newydd ynghyd â darpariaeth 
gofal preswyl. 
Bydd y datblygiad yn cynnwys: 

• canolfan gofal ychwanegol â 45 o welyau 
• cartref gofal preswyl â 28 o welyau’n darparu gofal dementia arbenigol 
• man neilltuol i dîm adnoddau cymunedol ddarparu gwasanaethau integredig yn 

lleol. 
 
Disgwylir gorffen y cynllun rhwng 2028 a 2029. Bydd y cynllun integredig yn cefnogi pobl 
i fyw’n annibynnol yn hwy, gan sicrhau y gallant gael gofal a chymorth ar yr adegau iawn. 

Ysbyty Brenhinol Alexandra 
Rhoes Llywodraeth Cymru sêl bendith ar yr achos busnes gwerth £33.6 miliwn ar gyfer y 
cam cyntaf yn natblygiad Ysbyty Brenhinol Alexandra yn Sir Ddinbych.  

Mae Bwrdd Iechyd Prifysgol Betsi Cadwaladr wedi cael £10.4 miliwn o’r Gronfa Gyfalaf 
Integreiddio ac Ailgydbwyso a £23.2 miliwn o Gronfa Gyfalaf Cymru Gyfan y 
Gwasanaeth Iechyd Gwladol i gyflawni’r cam cyntaf. 

Bydd y ganolfan newydd yn cynnwys uned mân anafiadau i drin mwy na 20,000 o bobl y 
flwyddyn ac uned ailalluogi â 14 o welyau i gefnogi pobl i ddychwelyd adref a dod â 
thimau iechyd a gofal cymdeithasol at ei gilydd. 

Drwy ehangu’r gwasanaeth radioleg a sefydlu cyfleusterau deintyddol newydd, bydd 
gan bobl well mynediad at ofal a bydd hynny’n cyfrannu at lwybrau mwy effeithiol ar 
gyfer rhyddhau pobl o’r ysbyty, pobl yn treulio llai o amser yn yr ysbyty a chanlyniadau 
gwell yn nes at adref. 



38 

 

Heriau 

Galw a chymhlethdod 
Gwasgfeydd ar y system ac arafu llif y cleifion.      

Y gweithlu a’r gallu i gyflawni 
Anawsterau recriwtio a chyfyngiadau ar y gallu i gyflawni.     

Defnyddio 
Trafferth yn canfod defnyddwyr priodol ar wasanaethau/y galw’n esblygu mewn 
achosion cymhleth 

Mesuriadau a data 
Adroddiadau anghyson a thystiolaeth brin o’r effaith.         

Camau nesaf 
Ar sail y llwyddiannau a’r heriau hyn, yn y flwyddyn nesaf byddwn yn: 

• Dal i ehangu Cartref yn Gyntaf a modelau cymunedol ar gyfer rhyddhau pobl o’r 
ysbyty. 

• Atgyfnerthu ansawdd y data ac adroddiadau, yn enwedig yng nghyswllt atal 
anghenion rhag dwysáu. 

• Datblygu cynllun gwella rhanbarthol 12 mis i hybu Trosglwyddo Unigolion yn 
Ddiogel ac yn Brydlon i’w Cymunedau o Ysbytai Ledled Gogledd Cymru. 

Adran 4: Cynorthwyo teuluoedd a phlant i aros gyda’i 
gilydd yn ddiogel 

Mae cefnogi teuluoedd a phlant yn canolbwyntio ar sicrhau y gall plant, pobl ifanc a 
theuluoedd ledled gogledd Cymru gael y gefnogaeth iawn ar yr adeg iawn. Mae’r model 
yn cynnwys ymyrraeth gynnar a chefnogaeth arbenigol a dwys, a rhoddir pwyslais 
pendant ar gadw teuluoedd gyda’i gilydd, hybu lles ac atal anghenion rhag dwysáu lle 
bo modd. 

Mae’r model gofal yn seiliedig ar ein strategaeth ‘y Drws Cywir’ a’r fframwaith NYTH fel 
y’i cyflwynir isod. Mae hynny’n cynnwys rhoi rhwydd hynt i oedolion y mae’r plentyn yn 
ymddiried ynddynt, y rhai hynny sydd agosaf at y plentyn, at arbenigedd a fydd yn eu 
cefnogi i ‘ddal gafael’ ar blant lle bynnag y bo modd yn lle ‘atgyfeirio ymlaen’. Ac os oes 
angen cefnogaeth fwy arbenigol, dymunwn sicrhau nad oes unrhyw ‘ddrws anghywir’. 
Caiff plant, pobl ifanc a’u teuluoedd eu cynnwys yn ein ffyrdd newydd o weithio a fydd 
yn seiliedig ar yr hyn sy’n bwysig iddyn nhw, a chefnogir eu lles ym myd addysg a thrwy 
gymunedau diogel a chefnogol. 

Cyllid 
Yn ogystal â’r £10.5 miliwn a gafwyd o’r Gronfa Integreiddio Ranbarthol, rydym hefyd 
wedi defnyddio grantiau cyfalaf i ategu’r model gofal hwn.  

Beth gyflawnon ni 

Beth gyflawnon ni 

 

 

  

 

Defnyddiodd 15,802 o bobl y 
gwasanaeth; 4,140 ohonynt am y tro cyntaf. 

Ataliwyd anghenion 1,700 o bobl a 
dderbyniodd gefnogaeth rhag dwysáu.  

Ymyrraeth gynnar ac atal 

Cryfhau teuluoedd 

Rydym wedi:  

• Cyflwyno dulliau o gofnodi lleisiau plant, gan gynnwys dyfeisgarwch digidol (er 
enghraifft, ap MoMo).  

• Ehangu’r gefnogaeth i ofalwyr ifanc, gan gynnwys dulliau sy’n ystyriol o drawma a 
rhaglenni lles wedi’u targedu.  

• Darparu gwasanaethau gwybodaeth, cyngor a chymorth, gan gynnwys brysbennu 
cyflym ar gyfer achosion uchel eu risg. 

• Ymestyn Cyflawni Newid Gyda'n Gilydd er mwyn gwella’r gefnogaeth gynnar a 
gydlynir i deuluoedd. 

• Cynnal sesiynau galw heibio i ddarparu cefnogaeth gymunedol mewn ysgolion a 
mannau lleol.  

Datblygu gwytnwch teuluoedd 

Atal anghenion rhag dwysáu 

Rydym wedi: 

• Cefnogi teuluoedd drwy raglenni ymddygiad, ymarfer sy’n ystyriol o drawma a 
phroffilio niwroamrywiaeth. 

• Ehangu cynadleddau grŵp teulu i roi teuluoedd mewn cysylltiad â chymorth cynnar 
a rhwydweithiau atgyfnerthol.  

Cefnogaeth ddwys ac arbenigol 

Cefnogi plant ag anghenion cymhleth  

Rydym wedi: 

• Darparu cefnogaeth ddwys a therapiwtig a chymorth preswyl er mwyn galluogi plant 
a phobl ifanc i aduno â’u teuluoedd. 

• Cefnogi plant drwy wasanaethau preswyl gan dîm aml-ddisgyblaethol o arbenigwyr.  
• Ymestyn llety â chymorth a chartrefi grŵp bychan i gynyddu’r dewis o leoliadau lleol.  
• Gwella llwybrau i bontio at annibyniaeth, gan ganolbwyntio ar barodrwydd 

emosiynol a sgiliau bywyd. 

Dywedodd 100% o bobl eu bod o’r farn bod eu 
hannibyniaeth wedi gwella neu aros yr un fath.  

“Mae’n rhaid imi ddweud, heblaw am y gofal gennych chi i gyd a Thŷ Nyth, mi fydden ni 

wedi colli ein mab am byth. Roedd o mor benderfynol o fynd i mewn i ofal gan feddwl 

mai dyna oedd y lle gorau iddo, a heb eich holl gefnogaeth chi a’r lleoliad yn Nhŷ Nyth, 

mi fydden ni wedi colli ein mab am byth, ein hunig blentyn ac aelod pwysig iawn o’n 

teulu ni.  

Fe wnaeth yr holl waith caled, yr atgyfeiriadau, yr holl waith oedd yn digwydd o’i gwmpas 

o, a’r ffordd roedd pawb yn deall ei ymddygiad, fynd yn llawer pellach na’r disgwyl. 

Heblaw am y cymorth a gawson ni, mi fydden ni wedi ei golli am byth mewn lleoliad 

preswyl llawn-amser y byddai wedi ei gasáu. 

Fel teulu, rydyn ni mor ddiolchgar ac mae’n gwneud imi deimlo’n emosiynol wrth feddwl 

am eich gofal a phopeth a wnaethoch i’n helpu ni. 

“Mae Tŷ Nyth yn wasanaeth amhrisiadwy sydd wedi achub ein teulu ni. Rydych chi wedi 

cadw ein teulu cariadus a gofalgar gyda’i gilydd. Diolch yn fawr.”  

(Rhiant). 

Mapio effeithiau ymledol 

Gweithio â theuluoedd ag anghenion cymhleth 

Mae’r map hwn yn dangos sut mae tîm integredig sy’n gweithio â theuluoedd ag 
anghenion cymhleth yn ymdrin ag anghenion y teulu fel un system gyfan, gan 
ddefnyddio amryw ymyriadau dros gyfnod o ddwy flynedd.  

Uwchlaw’r llinell, fe welwn y gweithgareddau a chanlyniadau a fwriedir ac isod mae’r 
gwaith anfwriadol y bu’r tîm mewn sefyllfa dda i gynorthwyo ag ef ar hyd y ffordd. Mae 
hynny wedi creu cyd-ddealltwriaeth o hyd yr amser sydd ei angen wrth weithio â 
theuluoedd, beth sy’n gweithio’n dda yn ymarferol a’r canlyniadau ac effeithiau ymledol 
ar y system ehangach.  

‘Hoffwn fedru dweud wrth ein harianwyr, dyma pam fod ein gwasanaeth yn cymryd 

amser i gyflawni canlyniadau, a’n bod ni bob amser yn chwilfrydig am ffyrdd y gallwn 

newid ein dulliau gweithio i gyflawni gwell canlyniadau i blant a theuluoedd’ Rheolwr 

tîm.  

Mae’r tîm yn cynnwys seicolegydd clinigol, therapydd teulu systemig, therapydd 
galwedigaethol, gweithwyr cefnogi teuluoedd arbenigol a llyw-wyr lles. Ar ôl cynnal 
gweithdy mapio, hwylusodd yr Hwb Cydlynu Arloesi Rhanbarthol sesiwn gyda’r tîm i 
fyfyrio ynghylch yr hyn a ddysgwyd a gwneud synnwyr ohono. 

Beth mae’r wybodaeth yn ei ddweud wrthym am y rhesymau pam fod gwella 
canlyniadau’n cymryd amser? 

• Mae’n cymryd cryn amser i ffurfio perthnasoedd a chynghreiriau gan fod y teuluoedd 
yn fwy tebygol o fod wedi wynebu trawma, problemau ymlyniad a phrofiadau 
negyddol o faes iechyd a gofal cymdeithasol sydd wedi creu diffyg ymddiriedaeth 
‘Mae’n rhaid inni ddangos ein hwynebau a gwneud yr hyn y dywedwn y byddwn yn ei 
wneud, dro ar ôl tro, i ddatblygu ymddiriedaeth’ - Gweithiwr Cefnogi Teuluoedd 

• Yn aml, mae ymddiriedaeth yn datblygu yn ystod digwyddiadau arwyddocaol mewn 
bywyd fel profedigaeth neu ysgariad, lle mae modd i’r tîm gefnogi teuluoedd mewn 
cyfnodau o newid. 

• Mae’r tîm yn cydweithio ag ysgolion, iechyd, gofal cymdeithasol, y trydydd sector a 
theuluoedd i ymdrin ag ymddygiad sy’n peri pryder ac yn hytrach nag atgyfeirio pobl 
at wasanaethau eraill, maent yn meithrin cyswllt a chydweithio â hwy. 

• Yn sgil cynnydd/gwell ymwybyddiaeth o niwrowahaniaeth mewn teuluoedd, 
datblygwyd perthnasoedd gwaith agos â chydweithwyr ym maes iechyd, sydd wedi 
creu offeryn proffilio sy’n cael ei ehangu ledled gogledd Cymru.  

• Mae’r tîm yn gweithio â theuluoedd unwaith yr wythnos, yn wahanol i fodelau gofal 
dwys, systemig a chymhleth, gan gynnwys lleoliadau preswyl a chefnogaeth 
gymunedol 24/7 i aelodau o’r teulu (MST-FIT). 

• Yn sgil ymyriadau arbenigol a rhoi mynediad at ymgyngoriadau gofal iechyd clinigol 
ynglŷn â niwroddatblygiad, datblygwyd dealltwriaeth o ymddygiad a fu’n sbardun ar 
gyfer newid ymddygiad oedd yn peri pryder a gwella iechyd meddwl teuluoedd.  

• Unwaith y mae rhieni a phlant yn deall eu hymddygiad eu hunain yn well, gall 
cefnogaeth systemig wedyn eu helpu i fagu dealltwriaeth o’r ffordd y mae eu 
hymddygiad yn effeithio ar ddynameg y teulu.  

Dysgu system gyfan 

Mae ymddygiad yn ffordd o gyfleu angen na chaiff ei fodloni.  

Ceir mwy a mwy o dystiolaeth o blaid newid ymddygiad (gan arwain at well canlyniadau 
a mwy o effaith ar y system ehangach) drwy ddefnyddio dulliau systemig sy’n 
canolbwyntio ar yr unigolyn (yng nghyd-destun y Gronfa Integreiddio Ranbarthol, mae 
hynny’n cynnwys Therapi Aml-systemig, Cefnogi Ymddygiad Cadarnhaol a dulliau 
systemig o weithio â theuluoedd). Mae’r modelau hyn yn defnyddio offerynnau a 
thechnegau clinigol (er enghraifft, Therapi Ymddygiad Dialectig, Therapi Ymddygiad 
Gwybyddol). Drwy gyfuno’r dulliau hyn a chydweithio â’r holl bartneriaid yn ecosystem y 
teulu (ysgol, gofal cymdeithasol, cefnogwyr lles ac iechyd) yn galluogi ymarferwyr i 
gyflawni’r canlyniadau gorau posib. Mae’r gwaith cychwynnol i Fapio Effeithiau Ymledol 
yn dangos fod dulliau systemig yn cyflawni canlyniadau mwy parhaus o gymharu ag 
ymyriadau â chyfyngiad amser sy’n canolbwyntio ar yr unigolyn.  

Dulliau systemig sy’n mynd i’r afael â’r hyn sy’n achosi’r ymddygiad. 

Mae dulliau systemig yn arwain at lai o ymddygiad sy’n peri pryder a llai o leoliadau 
preswyl a lleoliadau’r tu allan i’r sir, gan aduno plant gartref (Therapi Aml-systemig) a 
chefnogi teuluoedd i aros gyda’i gilydd (Gwasanaeth Teuluoedd Integredig Lleol, 
Therapi Aml-systemig Cymunedol). Nid yn unig bod y gwasanaethau hyn yn lleihau 
dwysedd yr anghenion cymorth yn y gymuned, ond mae teuluoedd hefyd yn eu gadael 
heb fod angen cyfraniad iechyd neu ofal cymdeithasol yn y gymuned (Therapi Aml-
systemig).    

Mae’n hanfodol bod ymarferwyr yn cydweithio wrth ymdrin â’r achosion. 

Mae prosiectau a ariennir drwy’r Gronfa Integreiddio Ranbarthol yn hybu lles drwy 

amryw fodelau gofal ac yn allweddol wrth hyrwyddo dulliau systemig o ymdrin ag 
ymddygiad ac iechyd meddwl. Er enghraifft, darparu cyngor a chyfeirio pobl at 
wasanaethau i sicrhau y bodlonir anghenion amgylcheddol a seicolegol pobl a chreu 
sylfaen gadarn cyn cychwyn yr ymyrraeth therapiwtig.  

Mae’r Gronfa Integredig Ranbarthol yn ariannu llawer iawn o waith i gefnogi ysgolion 
unigol drwy brosiectau awdurdodau lleol ar gyfer plant a theuluoedd. Mae’r offeryn 
proffilio niwroddatblygiad wedi creu cyfle i weithio â phartneriaid addysg mewn 
awdurdodau lleol yn y rhanbarth er mwyn cryfhau’r perthnasoedd a dal i gefnogi’r 
gwasanaethau addysg, sy’n bartneriaid allweddol wrth ddylanwadu ar ymddygiad. 

Mae gwella iechyd meddwl plant yn dibynnu ar gefnogi iechyd meddwl a lles y teulu 
cyfan.   

Drwy weithio â’r teulu cyfan, “rydym yn gweld hanesion pobl yn troi o fod yn llawn o 
broblemau i fod yn straeon am wytnwch” – Therapydd Teulu Systemig  

Mae Mapio Effeithiau Ymledol yn dylanwadu ar newid meddylfryd o ‘brofi’ i ‘wella’. 

Mae’r Hwb Cydlynu Arloesi a thîm y Gronfa Integreiddio Ranbarthol yn dal i ddatblygu 
perthnasoedd cefnogol ac ymddiriedus â phartneriaid i hybu newid cadarnhaol a deall 
beth sy’n gweithio. Drwy’r dull hwn, manteisir i’r eithaf ar y cyllid ac ychwanegir gwerth 
drwy gynnig cyfleoedd am welliant parhaus. Mae Mapio Effeithiau Ymledol yn treiddio i’r 
system ehangach drwy arweinwyr gwasanaethau a bydd hynny’n rhoi dealltwriaeth fwy 
trylwyr inni o’r ffordd y mae gwasanaethau’n effeithio ar ei gilydd, beth sy’n gweithio a’r 
blaenoriaethau i’w hariannu. 

“Hoffwn eirioli’n fwy effeithio ar ran y gwasanaethau rwy’n eu rheoli; bydd Mapio 

Effeithiau Ymledol yn fy helpu i fagu dealltwriaeth o’r agweddau allweddol ar y 

ddarpariaeth sy’n arwain at well canlyniadau” – Rheolwr Gwasanaethau Iechyd Meddwl 

Plant a Phobl Ifanc, Bwrdd Iechyd Prifysgol Betsi Cadwaladr 

Beth sydd ar goll/beth fyddem ni’n ei wneud yn wahanol?  

• Mae angen cyllid hirdymor ar gyfer y model dwys, holistig hwn oherwydd hyd yr 
amser y mae’r gwasanaeth yn gweithio â theuluoedd.  

• Bu’r tîm yn myfyrio ynghylch y gweithgarwch helaeth yn y naw mis cyntaf, mae 
cynghori a chyfeirio’n ffordd werthfawr o sicrhau fod teuluoedd yn cael eu cefnogi 
ac yn teimlo’i bod yn ddiogel i weithio â ni, ond cydnabu’r tîm ar brydiau ei bod yn 
rhy gynnar am ryw ymyrraeth benodol: “efallai bod arnom angen arafu er mwyn 
symud ymlaen, mae’n rhy hawdd ildio i’r demtasiwn o fod eisiau neidio i mewn yn 
syth a ‘thrwsio’ pethau” – rheolwr tîm 

Map Effeithiau Ymledol Dim Drws Anghywir 

Mae’r Map Effeithiau Ymledol uchod yn dangos sut mae’r canlyniadau wedi gwella i’r 
bobl ifanc a fu’n rhan o grŵp a gomisiynwyd i greu cyfres o fideos ‘Dim Drws Anghywir’ i 
Lywodraeth Cymru. Mae’n dangos yr effeithiau ymledol dros amser ar systemau 
ehangach, gan gynnwys ysgolion, gwasanaethau iechyd, Sefydliad Ffilm Prydain a’r 
diwydiant ffilmiau. 

TAPE, cwmni cynhyrchu lleol, a fu’n hyfforddi’r bobl ifanc ac mae’r cwmni’n disgrifio’i 
hun fel eiriolwr creadigol – meddai Steve o TAPE, ‘mae hynny’n golygu rhoi’r cyfle i bobl, 
dangos iddynt beth i’w wneud a chamu’n ôl gan dybio fod ganddyn nhw’r gallu.’  Bu pobl 
ifanc o Ysgol y Gogarth, ysgol i fyfyrwyr ag anghenion dysgu ychwanegol, yn cymryd rhan 
mewn hyfforddiant ynglŷn â phob agwedd ar reoli prosiect ffilmio, gan gynnwys ymdrin â 
chleientiaid, cynnal cyfarfodydd, ysgrifennu e-byst a chynhyrchu’r ffilm.   

O ganlyniad i gymryd rhan yn y prosiect, cafodd un person ifanc gynnig hyfforddiant gan 
Sefydliad Ffilm Prydain, ond nid oedd y cwrs yn un hygyrch. Yn sgil hynny, bu’n gweithio 

â Sefydliad Ffilm Prydain i wneud yr hyfforddiant yn hygyrch. Creodd hynny gwrs sy’n 
gynhwysol i bawb; fe wnaeth yr un peth eto gydag un o gyrsiau eraill y Sefydliad, a 
pherson ifanc arall yn cyfrannu at wella hygyrchedd cwrs animeiddio. Mae pob her y 
maent yn ei wynebu’n creu ymwybyddiaeth ac yn addysgu pobl yn y diwydiant ffilmiau.  

Mae Hope Productions yn dal i greu effeithiau ymledol yn y diwydiant ffilm a theledu 
drwy weithio â Sefydliad Ffilm Prydain, y BBC, Final Draft ac eraill, gan herio 
canfyddiadau ynglŷn â gallu pobl ag anableddau dysgu i wneud ffilmiau a rhaglenni 
teledu, a gwneud cyrsiau am bob elfen o’r broses gynhyrchu’n fwy cynhwysol a hygyrch. 

Bu pennaeth yr ysgol dan sylw’n trafod sut mae’r prosiect wedi cefnogi’r ysgol i gyflawni 
blaenoriaethau’r cwricwlwm, gan arwain at fwy o bobl ifanc yn mynd i golegau a 
phrifysgolion prif ffrwd.   

Mae pobl ifanc yn dod o hyd i ffyrdd newydd o fynegi eu hunain, dysgu sgiliau newydd, 
codi eu huchelgeisiau, dod yn fwy annibynnol a gwella eu lles meddyliol.  

Rhaglen gyfalaf: Cartref grŵp bychan i blant 

Drwy fuddsoddi cyfalaf ledled Conwy, 
Ynys Môn, Gwynedd, Sir y Fflint a 
Wrecsam, bu modd datblygu cartrefi 
bychan yn y gymuned ar gyfer plant, 
gan ddarparu mannau graenus a 
chefnogol i blant a phobl ifanc na 
fedrant aros â’u teuluoedd. 

Dyluniwyd y cartrefi hyn ar gyfer 
grwpiau bychan i greu amgylchedd 

sefydlog a chartrefol gyda charfan gyson o staff cefnogi. Mae’r datblygiadau’n cynnwys 
adeiladau newydd ac adnewyddu eiddo presennol mewn trefi ac yng nghefn gwlad. 

Drwy’r model hwn gall plant aros yn nes at eu cymunedau, cynnal perthnasoedd pwysig 
a chael mwy o sefydlogrwydd yn eu trefniadau gofal. 

Mae’r datblygiadau’n arwain at well canlyniadau i blant drwy ddarparu gofal yn nes at 
adref a chyfrannu at symud ymlaen at ddarpariaeth ddielw ledled y rhanbarth. 

Heriau 
Erys heriau ym meysydd: 

Galw a chymhlethdod 
Cyfraddau atgyfeirio uwch mewn gwasanaethau ac achosion cynyddol gymhleth, gan 
gynnwys niwroamrywiaeth, problemau iechyd meddwl a thrawma.  

Y gweithlu a’r gallu i gyflawni 
Heriau wrth recriwtio i swyddi arbenigol/therapiwtig a gwasanaethau’n gweithio hyd 
eithaf eu gallu, sy’n arwain at restrau aros a blaenoriaethu’r achosion â’r mwyaf o risg. 

Mynediad a chyfranogiad 
Mae prinder staff yn creu amseroedd aros hir am wasanaethau diagnostig/arbenigol (er 
enghraifft, Gwasanaethau Iechyd Meddwl Plant a Phobl Ifanc) ac yn cynyddu’r amser 
sydd ei angen i feithrin perthnasoedd ymhob achos. 

Digonolrwydd lleoliadau a llif plant a 
phobl ifanc drwyddynt 
Nid oes digon o ofalwyr maeth/llety â chymorth ar gael, na lleoliadau lleol ar gyfer 
anghenion cymhleth. Mae’r llif drwy’r system yn araf ac mae hynny’n rhwystro llwybrau, 
cynyddu costau a rhoi pwysau ar wasanaethau preswyl ac arbenigol. 

Mae newidiadau yn y ddeddfwriaeth ynglŷn â defnyddio llai o leoliadau er elw wedi 
gwaethygu’r prinder lleoliadau. 

Camau nesaf 
Ar sail y llwyddiannau a’r heriau hyn, yn y flwyddyn nesaf bydd y Bwrdd Partneriaeth 
Rhanbarthol Plant yn dal i gyflawni’r weledigaeth strategol ar gyfer y tri o’i 
flaenoriaethau: 

Niwroamrywiaeth:  Cefnogi plant a phobl ifanc i gael cyfleoedd bywyd cyfartal 

Ffocws strategol: 
• Sefydliadau’n gweithio’n effeithiol gyda’i gilydd i gyflawni’r dull drws cywir - y 

cymorth iawn, yr adeg iawn, y ffordd iawn 
• Gwella amgylcheddau niwrogadarnhaol yn y blynyddoedd cynnar ac yn yr ysgol ac 

yn ystod cyfnodau pontio 
• Ehangu gwybodaeth gydol y gweithlu am niwroamrywiaeth a lles 
• Symud o ddull meddygol o ddarparu diagnosis / triniaeth i ddull cymdeithasol yn 

seiliedig ar anghenion lle mae cymdeithas yn fwy cynhwysol a hygyrch 
• Ymyrraeth gynnar a chefnogaeth i bobl ar restrau aros 
• Pontio o wasanaethau plant a phobl ifanc i wasanaethau oedolion 
• Yr holl sefydliadau’n cydymffurfio â’r cod ymarfer Awtistiaeth ac yn ymateb i’r newid 

i’r Cod Ymarfer Niwroamrywiaeth 

Cefnogi Lles Meddyliol:  Gyda’n gilydd rydym yn ymrwymo i adeiladu system 
gydgysylltiedig ledled gogledd Cymru sy’n blaenoriaethu cefnogaeth deg ar gyfer lles 
meddyliol babanod, plant, pobl ifanc a theuluoedd nad ydynt yn bodloni’r meini prawf 
ar gyfer cefnogaeth iechyd meddwl. 

“y cymorth iawn, yr adeg iawn, y ffordd iawn” (0 – 25 oed) 

Ffocws strategol: 
• Sefydlu dull system gyfan, sy’n cael ei arwain gan anghenion, gydol y gwasanaethau 

iechyd, addysg, gofal cymdeithasol a chymunedol, a ddarperir gan sefydliadau sy’n 
gweithio’n effeithiol gyda’i gilydd mewn ffordd gydlynol, ragweithiol, deg a 
chynaliadwy. 

• Darparu ymyrraeth gynnar sy’n seiliedig ar anghenion yn y pwynt mynediad, trwy 
wasanaethau wedi’u cydleoli (ar-lein neu wyneb yn wyneb), gan ddarparu mynediad 
symlach at gymorth. 

• Grymuso staff ar bob lefel i gyflawni newid, trwy ddealltwriaeth gyffredin o’r hyn yr 
ydym yn ceisio’i gyflawni a defnyddio iaith gyffredin. 

• Galluogi trefniadau pontio esmwyth yn ôl yr angen ar gyfer babanod, plant a phobl 
ifanc. 

• Cyswllt â gweithgareddau Niwroamrywiaeth â blaenoriaeth 

Dielw: Ymrwymiad i gael gwared ar elw preifat o ofal plant sy’n derbyn gofal  

Ffocws strategol: 
• Datblygu strategaeth leoli ranbarthol gyda nodau cyffredin a darpariaeth ranbarthol 
• Ymgysylltu â phlant, pobl ifanc ac oedolion sydd wedi byw’r profiad o dderbyn gofal 

mewn modd amserol a phriodol 
• Sefydliadau’n cydweithio’n rhanbarthol i gynnal ein gweithlu gyda strategaeth 

gweithlu ar y cyd 
• Sicrhau bod gofal am fabanod, plant a phobl ifanc sy’n derbyn gofal yn dod yn 

fusnes i bawb, gyda dull sy’n cael ei lywio gan y gymuned 
 



50 

 

Adran 5: Hyrwyddo iechyd a lles emosiynol da 
Mae hyrwyddo iechyd a lles emosiynol yn canolbwyntio ar ddarparu cefnogaeth holistig, 
sy’n canolbwyntio ar yr unigolyn er mwyn gwella canlyniadau iechyd meddwl i 
unigolion, teuluoedd a chymunedau. Mae’r model yn ffafrio ymyrraeth gynnar, atal, 
cyswllt cymunedol ac annibyniaeth, gan helpu pobl i reoli eu lles a’u hatal rhag bod 
angen gwasanaethau statudol. 

Cyllid 
Mae’r model gofal hwn yn derbyn £1.3 miliwn o’r Gronfa Integreiddio Ranbarthol. 

Beth gyflawnon ni 

 

 

 

Lles cymunedol ac ymyrryd yn gynnar 

Yn ystod y flwyddyn aeth heibio, rydym wedi atgyfnerthu’r gefnogaeth yn y gymuned er 
mwyn hyrwyddo lles emosiynol ac ymyrryd yn gynnar. Cynhaliwyd amrywiaeth helaeth o 
weithgareddau i hybu annibyniaeth, hyder a chynhwysiad cymdeithasol. 

• Galluogwyd pobl i gymryd rhan mewn gweithgareddau buddiol fel celfyddydau, 
chwaraeon, garddio a digwyddiadau cymunedol. 

• Cefnogwyd pobl i ddylanwadu ar wasanaethau drwy gydgynhyrchu a chynllunio sy’n 
canolbwyntio ar yr unigolyn. 

• Darparwyd mwy o gyfleoedd am gysylltiad cymdeithasol a chyfranogi o gymunedau 
lleol. 

Canolfannau Fedra I – Mynediad Agored at Gymorth Iechyd Meddwl 

Mae gwasanaeth Fedra I y Bwrdd Iechyd yn cefnogi pobl â’u hiechyd meddwl a’u lles. 
Mae’n cysylltu pobl â’u cymunedau ac yn seiliedig ar gydweithio gwych ymysg 
gwasanaethau iechyd a gofal cymdeithasol a phartneriaid yn y trydydd sector. Mae 
hynny’n cynnwys meddygon teulu, timau Gofal Sylfaenol, Gwasanaethau Iechyd 
Meddwl Cymunedol, fferyllfeydd, y Tîm Awtistiaeth Integredig, gweithwyr cymdeithasol, 

Defnyddiodd 18,747 o bobl y 
gwasanaeth; 4,849 ohonynt am y tro cyntaf. 

Fe wnaeth 90% o bobl gynnal neu wella 
eu lles a’u hiechyd emosiynol.  

Ataliwyd anghenion 100% o’r bobl a 
dderbyniodd gefnogaeth rhag dwysáu.  

yr heddlu, y gwasanaeth tân a gwasanaethau tai.  

Eleni, sefydlom rwydwaith rhanbarthol o ganolfannau iechyd meddwl mynediad agored, 
gan estyn cymorth cynnar heb fod angen atgyfeiriad, diagnosis na chroesi trothwyon. 

• Galluogwyd pobl i gael cefnogaeth drwy sesiynau un-i-un, gweithgareddau grŵp a 
chynlluniau lles. 

• Lleihawyd unigrwydd a hybwyd lles y bobl a gafodd gefnogaeth. 
• Mwy o hyder a hunan-reolaeth. 
• Helpu i atal argyfyngau a lleihau’r ddibyniaeth ar wasanaethau statudol. 

Hyfforddiant, sgiliau ac ymwybyddiaeth 

Rydym wedi hybu’r ymwybyddiaeth a dealltwriaeth o les emosiynol a niwroamrywiaeth 
yn yr holl wasanaethau. 

• Darparwyd hyfforddiant i godi ymwybyddiaeth o awtistiaeth ym maes gofal 
cymdeithasol, ysgolion a lleoliadau’r blynyddoedd cynnar. 

• Hyrwyddwyd dulliau niwro-gynhwysol yn yr holl wasanaethau. 
• Hybwyd dealltwriaeth y gweithlu o les emosiynol a sut i gefnogi pobl yn fwy 

effeithiol. 

Swyddogion lles cymunedol a chefnogaeth wedi’i thargedu 

Rydym wedi darparu mwy o gefnogaeth wedi’i thargedu a’i theilwra ar gyfer pobl ag 
anghenion mwy cymhleth, i’w helpu i gynnal eu hannibyniaeth a’u lles. 

• Darparwyd cymorth pwrpasol, yn canolbwyntio ar yr unigolyn i bobl ag anghenion 
cymhleth. 

• Darparwyd cymorth seibiant i 98 o bobl gan helpu i gynnal teuluoedd a gofalwyr di-
dâl. 

• Sefydlwyd dulliau cadarnhaol o gefnogi ag ymddygiad er mwyn gwella’r canlyniadau 
a lleihau gofid. 

• Cynyddwyd gallu’r gweithlu i gyflawni ac atgyfnerthwyd sgiliau drwy hyfforddiant 
arbenigol. 

Cefnogi annibyniaeth a chyfranogiad cymunedol 

Dengys yr astudiaeth achos isod sut mae’r prosiect yn helpu pobl i fagu annibyniaeth a 
hyder a chyfranogi’n ystyrlon o’u cymunedau lleol. 

Astudiaeth achos 

Mae SH yn byw â’u rhiant ac mae’n berson cymdeithasgar dros ben. Mae ganddynt 

lawer o ffrindiau sy’n ymuno â’n grwpiau. Mae SH yn berson hapus a chlên sy’n hoff o 

fod yng nghwmni ei ffrindiau. 

Mae SH yn dod i’n nosweithiau cymdeithasol ac yn gwybod ein bod yn cynnig 

hyfforddiant i fynd ar y bws. Dymunai SH wneud yr hyfforddiant i fynd ar y bws gan y 

byddai hynny’n fuddiol wrth wirfoddoli yn y dyfodol, ac yn galluogi SH i ddod i grwpiau’n 

annibynnol. Gweithiwr cymdeithasol SH a’u hatgyfeiriodd fel bod modd iddynt fyw 

bywyd mwy annibynnol a chael cymorth i wirfoddoli yn y dyfodol. 

Sut beth yw ‘da’ neu ‘lwyddiant’: 

Bûm yn cefnogi SH yn gyson â theithio drwy fynd ar y bws â nhw o’u cartref i’r dref fawr 

agosaf. Fe wnes i hynny am nifer o wythnosau ac yn raddol fe fagodd SH yr hyder a’r 

sgiliau angenrheidiol i fynd ar y daith yn annibynnol. Unwaith roedd SH yn teimlo’u bod 

yn barod, dechreuont deithio ar eu pen eu hun i gwrdd â mi, a mynd adref yn annibynnol 

ar y bws. Roedd hynny’n dangos cymaint o gynnydd a fu yn hyder SH, eu hannibyniaeth 

a’u gallu i ddefnyddio cludiant cyhoeddus yn ddiogel.  

Canlyniadau:  

O ganlyniad i’r hyfforddiant teithio a’r gefnogaeth barhaus, bu cynnydd sylweddol yn 

hyder SH a’u hannibyniaeth wrth ddefnyddio cludiant cyhoeddus. Maent bellach yn 

gallu teithio’n annibynnol o’u cartref i’r dref fawr agosaf ac yn ôl, ac wedi magu sgiliau i 

ddatrys problemau’n well ac ymwybyddiaeth o drefniadau cludiant cyhoeddus. Mae’r 

ffaith fod SH yn gallu dod i gwrdd mewn man penodol a dychwelyd adref heb 

gefnogaeth yn dangos gwell hunanddibyniaeth a bod llai o angen am ymyrraeth gan 

staff. Mae’r canlyniad hwn yn cyfrannu’n gadarnhaol at les SH yn gyffredinol, eu 

hannibyniaeth a’u cyfranogiad o’r gymuned. Ar ôl cael hyfforddiant i fynd ar y bws, 

dechreuodd SH fynd i grwpiau dawnsio wythnosol ac mae’n teithio’n annibynnol i’r 

rheiny.  

Casgliad: 

“Roedd yr hyfforddiant i fynd ar y bws yn dda, dwi’n medru gweld fy ffrindiau’n amlach. 

Dwi’n hapus yn mynd ar y bws ar fy mhen fy hun.” 

Rhaglen gyfalaf: Iechyd cymunedol a chanolfannau lles 

Mae datblygiadau fel y Ganolfan 
Anableddau Dysgu Gymunedol yn 
Nolgellau’n dangos sut y gall buddsoddi 
cyfalaf ddod â gwasanaethau ynghyd yn 
yr un man, gan wella mynediad, lleihau 
stigma a hwyluso ymyriadau cynnar. 

Mae Canolfan Dolfeurig yn creu 
cyfleoedd newydd i bobl, gan gynnwys 
cynlluniau hyfforddiant a chyflogaeth i 
bobl ag anableddau dysgu, ac yn 

cryfhau’r cysylltiadau â’r gymuned leol. 

Mae’r canolfannau hyn yn ategu dull mwy cydlynus o ddarparu gofal, gan helpu pobl i 
gael y gefnogaeth iawn ar yr adeg iawn yn eu cymunedau. 

Mae’r cynllun yn werth £3.6 miliwn, gan gynnwys £1.8 miliwn o fuddsoddiad gan 
Lywodraeth Cymru drwy’r Gronfa Gyfalaf Integreiddio ac Ailgydbwyso ac £1.8 miliwn 
mewn arian cyfatebol gan Gyngor Gwynedd, a disgwylir y bydd wedi’i gwblhau yn haf 
2026.  

Heriau 

Galw a chymhlethdod 
Yn enwedig mewn gwasanaethau ymyrryd yn gynnar.  

Y gweithlu a’r gallu i gyflawni 
Heriau â recriwtio a chadw staff yn effeithio ar gynaladwyedd y gwasanaeth. 

Rhwystrau rhag mynediad 
Yn enwedig mewn ardaloedd gwledig (cludiant a chynwysiad digidol). 

Ansicrwydd ynghylch cyllid hirdymor  
Effaith bosib ar gynaladwyedd hirdymor y gwasanaethau a’r gallu i gynllunio a chyflawni 
gwelliannau mwy hirdymor gydol y system. 

Erys nifer o heriau mewn gwasanaethau iechyd a lles emosiynol. Mae’r galw’n cynyddu 
a’r achosion yn fwy cymhleth, yn enwedig mewn gwasanaethau ymyrryd yn gynnar, ac 
mae hynny’n dal i greu gwasgfa ar y ddarpariaeth sydd ar gael. Mae heriau parhaus wrth 
recriwtio a chadw staff hefyd yn effeithio ar gynaladwyedd y gweithlu, sy’n medru 
effeithio ar barthad gwasanaethau a’u gallu i gyflawni. Gall fod yn anos cael mynediad 
at gefnogaeth mewn rhai ardaloedd, yn enwedig yng nghefn gwlad ble mae cludiant a 
chynhwysiad digidol yn dal i greu rhwystrau. Yn ogystal â hynny, gallai ansicrwydd 
ynglŷn â chyllid hirdymor effeithio ar gynaladwyedd y gwasanaethau a chyfyngu ar y 
gallu i gynllunio a buddsoddi at y dyfodol. 

Camau nesaf 
Ar sail y llwyddiannau a’r heriau hyn, yn y flwyddyn nesaf byddwn yn: 
• Ymestyn gwasanaethau ymyrryd yn gynnar ac atal yn y gymuned. 
• Atgyfnerthu gallu’r gweithlu i gyflawni a hybu ei les a’i sgiliau. 
• Gwella hygyrchedd, yn enwedig yng gnhefn gwlad ac ymysg pobl sydd wedi’u 
hallgau’n ddigidol. 
• Datblygu modelau cynaliadwy hirdymor, gan gynnwys y rhaglen Fedra I.  

Ar gyfer plant a phobl ifanc rhwng 0 a 25 oed, gweler adran 4, cefnogi plant, pobl ifanc 
a’u teuluoedd. 

Adran 6: Galluogwyr system integredig 

Ceir tystiolaeth isod o’r gwaith hanfodol a wnaed y tu ôl i’r llenni i’w gwneud yn bosib 
darparu modelau gofal newydd. 

Rhaglen gyfalaf: adeiladau ac isadeiledd 
Ariennir y rhaglen ranbarthol gan £11.5 miliwn o gyllid cyfalaf a £763,349 o’r Gronfa 
Integreiddio Ranbarthol. Mae’r rhaglen yn gweithredu’r Cynllun Cyfalaf Strategol 10 
Mlynedd https://www.cydweithredfagogleddcymru.cymru/cyfalaf/. Ar gyfer pob un o’r 
modelau gofal uchod, darperir enghreifftiau o’r ffyrdd y mae’r rhaglen gyfalaf wedi 
galluogi’r gwaith.  

Yn ystod y flwyddyn aeth heibio, cyflawnwyd nifer o brosiectau drwy’r rhaglen gyfalaf: 
 

Tŷ Croes Atti - canolfan â 56 
o welyau yn y Flint (Sir y 
Fflint) sy’n cyfuno gofal 
preswyl hirdymor a 
gwasanaethau ailalluogi 
canolraddol i gefnogi pobl i 
ddod o’r ysbyty’n ddiogel a 
chanolbwyntio ar yr unigolyn 
wrth iddynt adfer yn y 
gymuned. 
 

 
 
 

Coed y Ddraig – canolfan 
les gymuedol bwrpasol yn yr 
Wyddgrug (Sir y Fflint). 
Mae’r ddarpariaeth yn 
cynnig gweithgareddau 
dydd a chyfleoedd am waith 
i bobl ag anableddau dysgu, 
awtistiaeth ac anghenion 
cymorth iechyd meddwl. 
Darperir gwasanaethau 
integredig gan dimau 

gwasanaethau cymdeithasol a’r bwrdd iechyd. 

Canolfan Glanhwfa – 
Canolfan Gymunedol 
Integredig yn Llangefni, a 
sefydlwyd i ddarparu 
cefnogaeth i bobl hŷn, pobl 
sy’n byw â dementia, 
gofalwyr di-dâl a’r gymuned 
ehangach. Roedd y prosiect 
yn cynnwys adnewyddu’r 
adeilad presennol, gosod 
lifft, ehangu’r lle y gellir ei 
ddefnyddio a chreu canolfan 

hygyrch newydd sbon sydd bellach yn gartref parhaol i Ganolfan Dementia Ynys Môn a 
Gwasanaeth Asesu Cof Gogledd Cymru. 
 

Canolfan Deuluoedd 
Llanrwst - prynodd Cyngor 
Bwrdeistref Sirol Conwy 
Ganolfan Deuluoedd 
Llanrwst i’w hadnewyddu, er 
mwyn ymestyn y 
gwasanaethau a gynigir i 
deuluoedd a chreu mwy o 
gyfleoedd i weithio mewn 
partneriaeth. Yn sgil y 
buddsoddiad, gellir darparu 
mwy o wasanaethau ar yr un 
pryd yn y ganolfan newydd, 

sy’n arbed teuluoedd yng nghefn gwlad rhag gorfod teithio’n fynych i’r ganolfan. Mae’r 
ganolfan yn darparu amrywiaeth o gefnogaeth, gan gynnwys clybiau babanod 
wythnosol a gynhelir ar y cyd ag ymwelwyr iechyd, grwpiau gofalwyr ifanc a chefnogaeth 
â chamdriniaeth ddomestig i bobl o bob oed. 

Diben yr elfen hon o’r Gronfa Integreiddio Ranbarthol yw galluogi pobl i fyw ble bynnag y 
dymunant, ym mha bynnag ffordd y dymunant a chadw’n ddiogel ac yn iach gyda 
chefnogaeth yn eu cymunedau. Mae hynny’n cynnwys helpu pobl i ennill neu adennill 
bywydau annibynnol fel y bo’n briodol.  Mae’r diagram isod yn dangos yr hyn a 
gyflawnwyd ar gyfer yr agwedd hon ar y rhaglen. 

 

Defnyddiodd 1,246 o bobl y 
gwasanaeth;  
49 ohonynt am y tro cyntaf. 

Roedd 95% o bobl yn fodlon ar y 
wybodaeth, cyngor a chymorth a 
ddarparwyd. 

 

Dywedodd 100% o’r unigolion eu bod 
yn teimlo bod eu hannibyniaeth wedi gwella 
neu wedi aros yr un fath gyda chefnogaeth y 
prosiect. 

Bwrdd Partneriaeth Digidol, Data a Thechnoleg 
Eleni, cytunodd y bwrdd partneriaeth digidol, data a thechnoleg i fabwysiadu 
Fframwaith Digidol ym Maes Gofal Cymdeithas Llywodraeth Leol Cymru. Mae hynny’n 
gyson iawn â’n blaenoriaethau ni ac yn gosod strwythur cyffredin ar gyfer ein gwaith. 

Newid mawr 

Mae’r Rhaglen Cysylltu Gofal genedlaethol yn cynnwys caffael a gweithredu systemau 
rheoli achosion newydd ar gyfer gofal cymdeithasol, iechyd meddwl ac iechyd 
cymunedol a datblygu cofnodion gofal a rennir ar gyfer iechyd a gofal cymdeithasol.  
Mae datblygiadau bellach ar droed i weithredu’r system rheoli achosion gofal 
cymdeithasol newydd ledled gogledd Cymru.   

Dyfeisgarwch disglair 

Bu’r digwyddiad arddangosfa ddigidol y llynedd yn dal i gefnogi arferion dyfeisgar ymhell 
ar ôl i’r digwyddiad ddod i ben.  Arweiniodd hynny at geisiadau i banel annog arloesi 
Iechyd a Mwy a cheisiadau am gyllid Contractau ar gyfer Arloesi, ac anogwyd cwmnïau 
technoleg i gymryd rhan yn y fframwaith Digidol ym Maes Gofal. Rydym wedi llunio 
adroddiad ynghylch yr hyn a ddysgom a’i rannu ar ein gwefan i gynorthwyo pobl eraill 
sy’n bwriadu cynnal digwyddiadau tebyg. Arddangosfa ddigidol: yr hyn a ddysgom 
https://www.cydweithredfagogleddcymru.cymru/arddangosfa-ddigidol-yr-hyn-a-
ddysgwyd-gennym/. 

Rydym hefyd wedi dal i ddiweddaru ein rhestrau o brosiectau arloesol a’u rhannu â 
Chymdeithas Llywodraeth Leol Cymru i gefnogi’r rhaglen waith genedlaethol o 
‘syniadau gwych’.  

Y pethau pwysig 

Fel tîm rhanbarthol, rydym yn gweithio’n agos â chydweithwyr o’r chwech o gynghorau 
lleol yng ngogledd Cymru, y bwrdd iechyd a phartneriaid eraill.  Gofynnwyd yn fynych 
am greu ffordd syml o rannu dogfennau a chydweithio ar brosiectau rhanbarthol - mae 
gennym bellach dri o safleoedd SharePoint rhanbarthol. 

Casglu gwybodaeth 

Mae a wnelo’r elfen hon o’r fframwaith Digidol ym Maes Gofal â chanfod arferion, 
cynlluniau peilot a phrosiectau presennol, eu harfarnu a’u rhannu. Dymunwn 
atgyfnerthu’r maes hwn a byddwn yn dechrau drwy ddatblygu strategaeth ar gyfer gofal 
wedi’i galluogi gan dechnoleg yng ngogledd Cymru. 

Yn ystod y flwyddyn, buom hefyd yn gweithio gyda Gofal Iechyd Cymru, Llywodraeth 
Cymru a’r Swyddfa Ystadegau Gwladol eleni i ddarparu sylwadau er mwyn helpu i wella 
llwyfannau rhannu data.  

Themâu trawsbynciol 

Mae ein gwaith hefyd yn ymdrin â themâu trawsbynciol fel seibrddiogelwch, isadeiledd, 
cynhwysiant, caffael ac arweinyddiaeth. Mae cynhwysiant digidol yn dal yn flaenoriaeth 
allweddol yng ngogledd Cymru ac rydym yn gweithio’n agos gyda Chynhwysiant Digidol 
Cymru yn hynny o beth. Rydym hefyd yn gweithio ag Uchelgais Gogledd Cymru i wella 
isadeiledd digidol, gan gynnwys WiFi a 4G ledled y rhanbarth. 

Yr Hwb Cydlynu Arloesi Rhanbarthol 
Mae Hwb Cydlynu Arloesi Rhanbarthol Gogledd Cymru yn cefnogi partneriaid iechyd a 
gofal cymdeithasol i brofi syniadau, dysgu o arfer a gwella gwasanaethau ledled y 
rhanbarth. Gwelir effaith y tîm yn amlwg yn yr adroddiad hwn wrth arfarnu prosiectau’r 
Gronfa Integreiddio Ranbarthol, y ffrwd waith digidol, data a thechnoleg, cyfathrebu a 
datblygu’r wefan. 

Gofal a chymorth – beth sy’n bwysig i chi 

Tîm yr Hwb Cydlynu Arloesi sy’n cynhyrchu’r Asesiad o Anghenion y Boblogaeth sy’n sail 
ar gyfer gwaith y Bwrdd Partneriaeth Rhanbarthol. Bwriedir cyhoeddi’r asesiad nesaf ym 
mis Ebrill 2027 ac felly buom yn canolbwyntio ar y pethau canlynol eleni. 

• Cyhoeddi bwletinau ymchwil https://www.cydweithredfagogleddcymru.cymru/hwb-
cydlynu-ymchwil-arloesi-a-gwelliant/ystadegau/bwletinau-ymchwil/ sy’n dangos 
nifer y bobl y mae angen gwahanol fathau o ofal a chymorth arnynt. Roedd hynny’n 
cynnwys creu proffil o boblogaeth gogledd Cymru a chyhoeddi bwletin i ofalwyr di-
dâl yn benodol. 

• Crynhoi’r dystiolaeth ymchwil 
https://www.cydweithredfagogleddcymru.cymru/hwb-cydlynu-ymchwil-arloesi-a-
gwelliant/ystadegau/chwiliadau-am-lenyddiaeth-a-chrynodebau-o-dystiolaeth/ 
ynglŷn ag amryw anghenion gofal a chymorth, gan gynnwys tystiolaeth ynglŷn â gofal 
cartref a niwrowahaniaeth. 

• Casglu straeon pobl drwy weithgareddau ymgysylltu 
https://www.cydweithredfagogleddcymru.cymru/gweithgareddau-ymgysylltu/ 
ledled gogledd Cymru.  

• Rhannu arolwg https://www.cydweithredfagogleddcymru.cymru/asesiad-

poblogaeth-gogledd-cymru/ymgynghoriadaap/ i ganfod beth sy’n bwysig i bobl y 
mae angen gofal a chymorth arnynt. 

Cartrefi cynhesach, anadlu haws: cefnogaeth sy’n dod o hyd i’r bobl sydd ei hangen 

Gall cadw’n gynnes yn y gaeaf ein helpu i aros yn iach, yn enwedig i bobl sy’n byw gyda 

chyflyrau fel asthma ac arthritis. 

Bu dau o Hybiau Cydlynu Arloesi Rhanbarthol yn ymchwilio i ffyrdd y gall data iechyd 

helpu i ganfod pobl a fyddai’n elwa fwyaf ar gymorth ychwanegol. Yng Nghwm Taf 

Morgannwg, bu’r tîm yn helpu preswylwyr i ymgeisio am Gredyd Pensiwn i gael mwy o 

arian ar gyfer pethau hanfodol fel gwres. Yng Ngwent, canolbwyntiwyd ar inswleiddio 

cartrefi’n well. Golygodd y ddau ddull fod llai o bobl angen gofal ysbyty ar gyfer 

anawsterau anadlu dros y gaeaf. 

Mae Llywodraeth Cymru bellach yn awyddus i weld dulliau tebyg yn cael eu 

mabwysiadu ar draws Cymru trwy eu Rhaglen Arloesedd ar Waith newydd. Yng 

ngogledd Cymru, bu’r Hwb Cydlynu Arloesi’n cwrdd â phobl mewn timau iechyd, tai a 

budd-daliadau er mwyn deall beth sydd eisoes yn gweithio yn y rhanbarth. A thrafod sut 

allai’r math yma o gefnogaeth wedi’i thargedu wneud gwahaniaeth i bobl leol. 

Mae’r tîm yn ystyried ffyrdd o gysylltu data i weld lle byddai cymorth wedi’i dargedu yn 

gwneud y mwyaf o wahaniaeth i bobl. 

Os hoffech gael mwy o wybodaeth neu gymryd rhan yn y prosiect, cysylltwch â ni ar 

nwrich@denbighshire.gov.uk. 

Dilynwch ni ar Bluesky @nwrich.bsky.social, Twitter/X @_NW_RICH, cofrestrwch i 
dderbyn ein newyddlen ac ewch draw i dudalennau gwe’r Hwb Cydlynu Arloesi i gael 
mwy o wybodaeth. 

Datblygiadau yn y gweithlu 
Mae Bwrdd Gweithlu Gogledd Cymru’n helpu i gyflawni’r prif flaenoriaethau a bennir yn 
Strategaeth y Gweithlu ar gyfer 2024 i 2026. Y blaenoriaethau hynny yw: 

• sefydlogi’r gweithlu 
• dysgu a datblygu 
• gwybodaeth am y gweithlu a chynllunio 

Mae’r bwrdd wedi dal i ganolbwyntio ar y strategaeth gyffredinol a bu pob cyfarfod yn 
canolbwyntio ar wahanol thema â blaenoriaeth er mwyn hybu cynnydd yn yr holl 

mailto:nwrich@denbighshire.gov.uk
https://bsky.app/profile/nwrich.bsky.social
https://twitter.com/_NW_RICH
https://www.northwalescollaborative.wales/research-innovation-and-improvement-coordination-hub/#contactus
https://www.northwalescollaborative.wales/research-innovation-and-improvement-coordination-hub/#contactus
https://www.northwalescollaborative.wales/research-innovation-and-improvement-coordination-hub/

feysydd. 

Daliwyd ati i ddatblygu’r trefniant cydweithio llwyddiannus gydag Addysg a Gwella 
Iechyd Cymru ledled y rhanbarth. Mae’r bartneriaeth hon yn dod ag awdurdodau lleol 
a’r bwrdd iechyd ynghyd i gynorthwyo â chomisiynu lleoedd hyfforddiant mewn therapi 
galwedigaethol. Mae gwaith yn dod yn ei flaen bellach i ddatblygu dull rhanbarthol o 
ymdrin â lleoliadau myfyrwyr a chyfleoedd i ôl-raddedigion. Dengys hynny sut y gall 
cydweithio fel un rhanbarth atgyfnerthu trefniadau cydweithio ac arwain at ganlyniadau 
cadarnhaol. 

Mae cyflenwi’r gweithlu gwaith cymdeithasol yng ngogledd Cymru’n dod dan wasgfeydd 
cynyddol ar gyllid a’r gallu i gyflawni. Er bod rhaglenni i ddatblygu gweithwyr presennol 
yn werthfawr ac yn effeithiol wrth gadw staff, mae heriau’n parhau. Mae hynny’n 
cynnwys cyfyngiadau ar gyllid myfyrwyr, costau hyfforddiant yn cynyddu a dal i 
ddibynnu ar staff asiantaeth. 

Bu Bwrdd y Gweithlu’n trafod y risgiau hyn â Gofal Cymdeithasol Cymru. Mae’r gwaith 
eisoes wedi dechrau ynghylch: 

• dylanwadu ar yr adolygiad o fwrsariaethau, gan ganolbwyntio ar gynyddu’r cyllid 
ar gyfer hyfforddiant gwaith cymdeithasol. 

• datblygu dull cyson i’r rhanbarth cyfan bennu costau hyfforddiant gwaith 
cymdeithasol ar gyfer gweithwyr presennol. 

• datblygu dull rhanbarthol o ragamcanu’r gweithlu i hwyluso cynlluniau yn y 
tymor canolig a’r tymor hir. 

• ystyried gofynion y Gymraeg wrth ragamcanu’r gweithlu i hwyluso llwybrau 
hyfforddiant dwyieithog. 

 
Mae Grant Datblygu Gweithlu Gofal Cymdeithasol Cymru’n dal i wneud cyfraniad 
pwysig at ddatblygu’r gweithlu drwy Gymru. Mae’n hybu mynediad cyfartal i’r holl 
ddarparwyr gofal cymdeithasol ac yn gyson â phroffil y sector ymhob rhanbarth. 
Defnyddir y grant i weithredu’r pump o themâu allweddol yn strategaeth datblygu’r 
gweithlu iechyd a gofal cymdeithasol: 

• datblygu gweithlu sy’n barod yn ddigidol   
• addysg a hyfforddiant rhagorol  
• darparu addysg a hyfforddiant cymhwyso ac ôl–gymhwyso mewn gwaith 

cymdeithasol  
• arweinyddiaeth a dilyniant 
• cyflenwi’r gweithlu a’i ffurf 

 
Mae hyn yn gyson â’r Fframwaith Cenedlaethol ar gyfer Comisiynu Gofal a Chymorth: 
Cod Ymarfer (2024) a’r disgwyliad y dylai comisiynu hybu dysg, dyfeisgarwch a gwelliant 
parhaus gydol y system.  

Nid yw’r grant wedi cynyddu ers tair blynedd, fodd bynnag, a bu twf sylweddol yn y galw 
am hyfforddiant yn y sefydliadau sy’n bartneriaid. Mae hynny’n golygu fod gofyn i 
awdurdodau lleol wneud mwy gyda’r un swm o gyllid. 

Mae ymgyrch Gofalwn Gogledd Cymru’n dal i hyrwyddo cyfleoedd yn y sector ac wedi 
bod yn bresennol mewn amryw ddigwyddiadau yn ystod y flwyddyn. Bu’r Eisteddfod 
Genedlaethol yn Wrecsam yn arbennig o llwyddiannus, pan gynhaliwyd Diwrnod 
Gofalwn penodol a oedd yn cynnwys lansio’r Llyfryn Gofal Preswyl i Blant. Adnodd 
recriwtio rhanbarthol yw’r llyfryn hwnnw, a ddatblygwyd gan y partneriaid i ddarparu 
gwybodaeth am weithio ym maes gofal preswyl i blant. 

Cynhaliwyd digwyddiad GradCon yng ngogledd Cymru am y tro cyntaf a neilltuwyd lle 
amlwg i Gofalwn yn Nhŷ Pawb yn Wrecsam. Daeth mwy na 130 o raddedigion i’r 
digwyddiad, a fu’n gyfle i hyrwyddo gyrfaoedd gydol y sector, a chofrestrodd nifer 
fechan o raddedigion ar gyfer y cwrs Cyflwyniad i Ofal Plant.   

Ym mis Ionawr 2026, cyfarfu’r Bwrdd Partneriaeth Rhanbarthol i drafod Cynllun 
Gweithredu Cymru Wrth-Hiliol, sy’n un o flaenoriaethau’r bwrdd. Roedd y sesiwn yn 
cynnwys siaradwyr gwadd o Lywodraeth Cymru, Gofal Cymdeithasol Cymru a Bwrdd 
Iechyd Prifysgol Betsi Cadwaladr. Cafwyd ymateb calonogol ac fe wnaeth y sesiwn godi 
ymwybyddiaeth o’r pwnc ac annog trafodaeth ystyrlon yn ei gylch. Bwriedir cynnal 
gweithdy arall yn ddiweddarach yn 2026. Mae hyn yn gyson â’r Fframwaith 
Cenedlaethol ar gyfer Comisiynu Gofal a Chymorth: Cod Ymarfer (2024 a’r pwyslais ar 
gydraddoldeb, gwaith teg ac ymarfer cynhwysol ymhob gweithgaredd comisiynu. 

Mae heriau’n parhau â’r gweithlu gydol y sector. Bydd Bwrdd Gweithlu Gogledd 
Cymru’n dal i weithio â phartneriaid a budd-ddeiliaid i gefnogi’r gweithlu ac ymateb i’r 
heriau hynny. 

Mwy na Geiriau 
Mae’r grŵp rhanbarthol Mwy na Geiriau’n ceisio annog defnyddio’r Gymraeg yn y 
sectorau iechyd a gofal cymdeithasol. Bu’r grŵp yn diwygio ei gylch gorchwyl ac ehangu 
ei aelodaeth i gynnwys pobl ddi-Gymraeg er mwyn helpu i ehangu ymwybyddiaeth o’r 
iaith. Diben hyn yw helpu i sicrhau fod yr holl staff iechyd a gofal cymdeithasol yn deall 
sut y gall dysgu a defnyddio Cymraeg wneud gwahaniaeth cadarnhaol i brofiadau pobl 
mewn gofal. 

Grŵp Llywio Gwerth Cymdeithasol Gogledd Cymru  
Mae Grŵp Llywio Gwerth Cymdeithasol Gogledd Cymru’n dal i ddod â phartneriaid 
ynghyd o Fwrdd Iechyd Prifysgol Betsi Cadwaladr, awdurdodau lleol, cymdeithasau tai 
a’r trydydd sector/sector gwirfoddol er mwyn cyflawni’r dyletswyddau dan Adran 16 o 
Ddeddf Gwasanaethau Cymdeithasol a Llesiant (Cymru) 2014. Yn unol â’r Cod Ymarfer, 
mae’r grŵp yn darparu cyfrwng lleol i gomisiynwyr, darparwyr a phartneriaid ddatblygu 

cyd-ddealltwriaeth o werth cymdeithasol, hyrwyddo cydgynhyrchu ac annog datblygiad 
mentrau cymdeithasol, cydweithfeydd a darpariaeth yn y trydydd sector. 

Yn ystod 2025-26, canolbwyntiwyd ar atgyfnerthu sylfeini’r fforwm a sicrhau cysondeb 
â’r disgwyliadau statudol a blaenoriaethau’r rhanbarth. Aethpwyd ati i adolygu’r 
aelodaeth, cadarnhau pwrpas a swyddogaeth y fforwm yng nghyd-destun ehangach y 
Bwrdd Partneriaeth Rhanbarthol a chydweithio i bennu diffiniad rhanbarthol cyffredin o 
werth cymdeithasol. Mae’r gwaith yn gyson â’r gofynion a bennir yn Nghod Ymarfer 
Rhan 2 i annog cydweithio, dysgu ar y cyd a datblygu dull cyson o gyflawni gwerth 
cymdeithasol, yn enwedig ym maes atal, ymyrryd yn gynnar a chanlyniadau ‘beth sy’n 
bwysig’ i unigolion a chymunedau. 

Bydd y Grŵp Llywio’n awr yn rhoi blaenoriaeth i gyflawni rhaglen strwythuredig o waith 
yn unol â’r cynllun diwygiedig. Bydd hynny’n cynnwys cryfhau cysylltiadau â darparwyr a 
chomisiynwyr, helpu i gynyddu’r gallu i gyflawni gydol y sector ac arfer gwell dulliau o 
ddarparu tystiolaeth o’r effaith. Y cam nesaf fydd cefnogi’r fforwm i droi’r gwaith 
datblygu’n gyflawni, gan sicrhau ei fod yn chwarae rhan amlycach mewn dylanwadu ar 
drefniadau comisiynu, hyrwyddo arferion da a chefnogi modelau gofal a chymorth 
cynaliadwy a chymunedol ledled gogledd Cymru. 

Cyfathrebu ac ymgysylltu 
Mae ein grŵp ‘newyddion da’ yn cynnwys aelodau o dimau cyfathrebu’r chwech o 
gynghorau lleol a’r bwrdd iechyd. Mae’r grŵp yn cwrdd yn rheolaidd i amlygu straeon 
sy’n dangos effaith gwaith y Bwrdd Partneriaeth Rhanbarthol a’u rhannu’n helaeth drwy 
ddatganiadau i’r wasg a dulliau eraill. 

Eleni, fe rannom y datganiadau canlynol i’r wasg ledled gogledd Cymru:  

• Mehefin a Gorffennaf 2025 Gogledd Cymru Gyda’n Gilydd: Her Heicio a Beicio 
Wythnos Anableddau Dysgu 
https://www.cydweithredfagogleddcymru.cymru/gogledd-cymru-yn-dathlu-
wythnos-anableddau-dysgu-gyda-her-heicio-a-beicio/ 

• Tachwedd 2025 Gogledd Cymru Gyda’n Gilydd: y Gwasanaeth Cyflogaeth â 
Chymorth Rhanbarthol https://www.cydweithredfagogleddcymru.cymru/gogledd-
cymru-gydan-gilydd-helpu-pobl-ag-anableddau-dysgu-i-ddod-o-hyd-ir-swyddi/ 

• Ionawr 2026 Gofal a chymorth yng ngogledd Cymru – rhowch wybod i ni beth sy’n 
bwysig https://www.cydweithredfagogleddcymru.cymru/gofal-a-chymorth-yng-
ngogledd-cymru-rhowch-wybod-i-ni-beth-syn-bwysig/ 

Cyhoeddir y rhain yn ychwanegol i’r blogiau rheolaidd a rannwn am y gwaith sy’n mynd 
rhagddo yn y rhanbarth. Ein blogiau mwyaf poblogaidd yn ystod y flwyddyn oedd 
Lansiad Eisteddfod ar gyfer adnoddau newydd i gynorthwyo plant a theuluoedd yng 
ngogledd Cymru https://www.cydweithredfagogleddcymru.cymru/lansiad-eisteddfod-
ar-gyfer-adnoddau-newydd-i-gynorthwyo-plant-a-theuluoedd-yng-ngogledd-cymru/, 

neges ynghylch Treffynnon sy’n gyfeillgar i oedran a dementia 
https://www.cydweithredfagogleddcymru.cymru/treffynnon-syn-gyfeillgar-i-oedran-a-
dementia-cysylltiad-gofal-a-chymuned/ a’r wybodaeth ddiweddaraf am Arddangosfa 
Gofal Cymdeithasol Digidol Gogledd Cymru 2025 
https://www.cydweithredfagogleddcymru.cymru/arganddosfa-gofal-cymdeithasol-
digidol-gogledd-cymru-2025/. 

Y pump o dudalennau yr ymwelwyd â hwy amlaf ar wefan y Bwrdd Partneriaeth 
Rhanbarthol oedd: 

• Bwrdd Partneriaeth Rhanbarthol Gogledd Cymru (2,900 o ymwelwyr) 
• Llwybr Cymorth Cof Gogledd Cymru (2,500 o ymwelwyr) 
• Asesiad o Anghenion Poblogaeth Gogledd Cymru (1,400 o ymwelwyr) 
• Canolfannau Dementia Gogledd Cymru (1,300 o ymwelwyr) 
• Fframwaith Iechyd, Lles a Gwytnwch Emosiynol (730 o ymwelwyr) 

https://www.northwalescollaborative.wales/regional-partnership-board/
https://www.northwalescollaborative.wales/dementia/north-wales-memory-support-pathway/
https://www.northwalescollaborative.wales/north-wales-population-assessment
https://www.northwalescollaborative.wales/dementia/north-wales-memory-support-pathway/north-wales-dementia-centres/
https://www.northwalescollaborative.wales/children/emotional-health-wellbeing-and-resilience-framework/

Cynllun cyflawni blynyddol 2026/27 

Cymeradwywyd y cynllun cyflawni blynyddol wedi i’r Bwrdd Partneriaeth Rhanbarthol 
gynnal gweithdy i adolygu’r llwyddiannau a’r heriau a nodir yn yr adroddiad hwn. Mae 
hon yn rhaglen waith uchelgeisiol na fydd modd i’r un sefydliad ei chyflawni ar ei ben ei 
hun.  

Fe’i cyflawnir gan sefydliadau sy’n bartneriaid yn cydweithio drwy raglenni a 
phrosiectau’r Bwrdd Partneriaeth Rhanbarthol.   

Wrth gefnogi plant a phobl ifanc, fe weithiwn ar y blaenoriaethau canlynol:  

• Blaenoriaeth 1: Niwroamrywiaeth: Cefnogi plant a phobl ifanc i gael cyfleoedd 
bywyd cyfartal 

• Blaenoriaeth 2: Cefnogi Lles Meddyliol: Gyda'n gilydd rydym yn ymrwymo i adeiladu 
system gydgysylltiedig ledled Gogledd Cymru, sy’n blaenoriaethu cefnogaeth deg ar 
gyfer lles meddyliol babanod, plant, pobl ifanc a theuluoedd nad ydynt yn bodloni'r 
meini prawf ar gyfer cefnogaeth iechyd meddwl. 

• Blaenoriaeth 3: Nid-er-elw mewn gofal: Ymrwymiad i gael gwared ar elw preifat o 
ofal plant sy’n derbyn gofal  

Wrth annog darparu’r modelau gofal cymhleth yn nes at adref ac adref o’r ysbyty, fe 
weithiwn ar y blaenoriaethau canlynol:  

• Blaenoriaeth 1: Hwyluso hynt pobl adref o’r ysbyty’n ddiogel ac yn brydlon drwy 
leihau oedi yn y system y gellir ei osgoi 

• Blaenoriaeth 2: Datblygu a gweithredu Gwasanaeth Rhanbarthol ar gyfer Atal 
Codymau ac Ymateb 

• Blaenoriaeth 3: Rhag-gynllunio gofal yn fwy helaeth 
• Blaenoriaeth 4: Defnyddio data iechyd a gofal i dargedu’r gefnogaeth Cartrefi 

Cynnes drwy’r Rhaglen Arloesedd ar Waith.  

Wrth annog cyflawniad gwaith atal a chydlynu gofal yn y gymuned a modelau gofal 
sy’n seiliedig ar iechyd a lles emosiynol, fe weithiwn ar y blaenoriaethau canlynol: 

• Blaenoriaeth 1: Gweithio i gynyddu’r gallu i gyflawni ym maes ailalluogi a gofal 
cartref – ystyried dulliau cyflawni gwahanol 

• Blaenoriaeth 2: Cynyddu’r gallu i ddarparu gofal yn y gymuned 
• Blaenoriaeth 3: Dal i ddatblygu canolfannau cymunedol ar gyfer atal ac ymyrryd yn 

gynnar 
• Blaenoriaeth 4: Gweithio â phartneriaid wrth ddal i ganfod gofalwyr di-dâl, eu 

gwerthfawrogi a’u cefnogi er mwyn sicrhau y caiff eu lleisiau eu clywed. 

Wrth annog Atebion sy’n Seiliedig ar Lety, mabwysiadwn ddull strategol wedi’i lywio 
gan anghenion y boblogaeth wrth ddatblygu dewisiadau llety sy’n hyrwyddo gofal yn nes 

at adref ac yn gyson â’r strategaeth iechyd meddwl newydd i’r rhanbarth.  

• Blaenoriaeth 1: Cyflawni’r disgwyliadau ar gyfer y deuddeg mis yn ôl y Rhaglen 
Gyfalaf 10 Mlynedd (cyllid cyfalaf o’r Gronfa Tai â Gofal a’r Gronfa Gyfalaf 
Integreiddio ac Ailgydbwyso) 

• Blaenoriaeth 2:  Sicrhau ein bod yn dangos y buddion a gafwyd wrth gwblhau 
cynlluniau cyfalaf 

• Blaenoriaeth 3: Datblygu dull gweithredu rhanbarthol ar gyfer llety a gwasanaethau 
byw â chymorth i oedolion ag anableddau dysgu, gan gynnwys pobl sydd hefyd ag 
anghenion iechyd meddwl cymhleth, a hynny ar sail data a rennir a dadansoddi’r 
data gyda’r nod o gynyddu’r ddarpariaeth leol, brydlon sy’n canolbwyntio ar yr 
unigolyn a lleihau dibyniaeth ar leoliadau drud y tu allan i’r sir. 

Wrth annog cynllunio gwaith y Bwrdd Partneriaeth Rhanbarthol yn y dyfodol a 
rhannu negeseuon cadarnhaol am ei drefniadau cydweithio, byddwn yn gweithio ar y 
blaenoriaethau canlynol:  

• Blaenoriaeth 1: Adolygu rhaglen gyfredol y Gronfa Integreiddio Ranbarthol i ganfod 
gwasgfeydd ar systemau, risgiau strategol a goblygiadau ariannol. 

• Blaenoriaeth 2: Dal i arfarnu prosiectau’r Gronfa Integreiddio Ranbarthol a 
phrosiectau cyfalaf i gynorthwyo â chynllunio ar gyfer yr adeg pan ddaw’r cyllid i ben 
a pharatoi ar gyfer dulliau cyllido gwahanol yn y dyfodol 

• Blaenoriaeth 3: Datblygu cynlluniau senario ar gyfer yr adeg y gallai’r cyllid ddod i 
ben, trefniadau pontio neu weithredu rhaglen gyllido newydd. 

• Blaenoriaeth 4: Dal i ddatblygu’r grŵp Newyddion Da a bod y Bwrdd Partneriaeth 
Rhanbarthol yn rhannu datganiadau i’r wasg yn gyson â thimau cyfathrebu’r chwech 
o gynghorau lleol a’r bwrdd iechyd. Hyrwyddo a diwygio gwefan y Bwrdd 
Partneriaeth Rhanbarthol a’i bresenoldeb ar gyfryngau cymdeithasol. 

• Blaenoriaeth 5: Hyrwyddo defnyddio’r Gymraeg gydol y system drwy ddal i 
weithredu Fforwm Mwy na Geiriau Gogledd Cymru. 

Defnyddiwn ddulliau digidol, data a thechnoleg yn dda wrth greu gwasanaethau 
integredig, di-dor a chynaliadwy a hybu iechyd a lles drwy fabwysiadu a gweithredu’r 
fframwaith Digidol ym Maes Gofal a chyflawni’r blaenoriaethau canlynol: 

• Blaenoriaeth 1: Cyflwyno’r Rhaglen Cysylltu Gofal, cwblhau’r drefn gaffael ar gyfer y 
system iechyd meddwl newydd a dechrau paratoi ar gyfer rhannu cofnodion gofal 
ym meysydd iechyd a gofal cymdeithasol.  

• Blaenoriaeth 2: Gweithio â phenaethiaid gwasanaethau oedolion a phlant wrth 
ymchwilio i ddulliau o reoli darpar werthwyr gwasanaethau digidol, cynnal mapiau 
cyfoes o ddyfeisgarwch digidol a hwyluso Rhwydwaith Arloesi Gogledd Cymru.  

• Blaenoriaeth 3: Cyflawni amcanion ein cynllun Pethau Pwysig drwy greu tudalen 
SharePoint rhanbarthol a galluogi pobl i rannu dogfennau a chalendrau. 

• Blaenoriaeth 4: Gweithio’n unol â’r fframwaith Digidol ym Maes Gofal wrth 
ymchwilio i ffyrdd o gofnodi’r arferion, cynlluniau peilot a phrosiectau presennol, eu 

harfarnu a’u rhannu yn ogystal â datblygu strategaeth ddigidol ar gyfer gofal 
cymdeithasol i oedolion. 

Wrth ymdrin â datblygu ein gweithlu ac ymateb i’r anghenion yn y dyfodol yn y sector, 
fe ganolbwyntiwn ar y blaenoriaethau canlynol: 

• Blaenoriaeth 1: Byddwn yn sefydlogi’r gweithlu presennol ac yn annog gweithwyr i 
aros yn y sector iechyd a gofal cymdeithasol, a chynnal ac arwain gweithgarwch 
parhaus i ddenu a recriwtio staff. 

• Blaenoriaeth 2:  Byddwn yn creu gweithlu sy’n alluog ac yn hyderus wrth gyflawni ei 
swyddogaethau, gan gynnwys sicrhau bod y gweithlu’n barod i gefnogi cynlluniau 
digidol newydd.  

• Blaenoriaeth 3: Fe weithiwn â phartneriaid i gasglu data perthnasol am y gweithlu’n 
sail ar gyfer gofynion a chynlluniau’r gweithlu yn y dyfodol.  

• Blaenoriaeth 4: Fe gwblhawn y gwaith ymchwil ac ymgysylltu sy’n ofynnol cyn 
cyhoeddi’r Asesiad o Anghenion y Boblogaeth diwygiedig ym mis Ebrill 2027, gan 
weithio’n agos â Byrddau Gwasanaethau Cyhoeddus i greu cysylltiadau â’r 
Asesiadau Lles. 

• Blaenoriaeth 5: Fe weithiwn ar yr Adroddiad ar Sefydlogrwydd y Farchnad i’w 
gyhoeddi yn 2027, gan gydweithio’n agos â’r holl bartneriaid a sicrhau cysylltiadau 
â’r holl brosiectau perthnasol yn y rhanbarth a’r data, gan gynnwys yr Asesiad o 
Anghenion y Boblogaeth.   

• Blaenoriaeth 6: Fe wreiddiwn Gynllun Gweithredu Cymru Wrth-Hiliol mewn 
partneriaeth â sefydliadau eraill. 

Y rhain yw ein blaenoriaethau comisiynu y byddwn yn eu cyflawni dan gyfarwyddyd ac 
arweinyddiaeth ein Bwrdd Comisiynu: 

• Blaenoriaeth 1: Byddwn yn sefydlu a gweithredu Cytundeb Cyn Lleoli Gogledd 
Cymru ar gyfer Cartrefi Gofal, gan gynnwys llunio Manyleb Cartrefi Gofal. 

• Blaenoriaeth 2: Byddwn yn diwygio Cytundeb Byw â Chymorth Gogledd Cymru i’w 
roi ar waith erbyn 1 Ebrill 2027 

• Blaenoriaeth 3: Byddwn yn cynhyrchu a datblygu Strategaeth Gomisiynu Ranbarthol 
ar gyfer cartrefi gofal a chartrefi nyrsio, yn seiliedig ar ganfyddiadau’r Adroddiad ar 
Sefydlogrwydd y Farchnad a’r Asesiad o Anghenion y Boblogaeth.   

• Blaenoriaeth 4: Fe weithiwn â’r Bwrdd Partneriaeth Rhanbarthol Plant i ddatblygu 
Strategaeth Comisiynu Lleoliadau Rhanbarthol ar gyfer gwasanaethau plant.   

 



67 

 

Atodiad 1 

Llinynnau Mesur Meintiol Diffiniadau 

HM1. Nifer yr unigolion sy’n defnyddio’r 
gwasanaeth (cyfanswm bob chwarter) 

Cyfanswm yr unigolion sy’n cael mynediad at y 
prosiect yn ystod cyfnod o dri mis. 

HM2. Nifer yr unigolion newydd sy’n 
defnyddio’r gwasanaeth am y tro cyntaf 

Nifer yr unigolion sy’n cael mynediad at y 
prosiect am y tro cyntaf. 

HM3. Nifer yr atgyfeiriadau a dderbyniwyd Nifer yr unigolion a atgyfeiriwyd at y prosiect. 

HM4. Nifer y cysylltiadau (gan gyfrif 
cysylltiadau lluosog â’r un bobl) 

Nifer yr adegau mae unigolion wedi cael cyswllt 
â’r prosiect. 

HM5. Nifer yr unigolion sy’n cael 
Gwybodaeth, Cyngor a Chymorth 
(cyffredinol) 

Nifer yr unigolion sy’n cael gwasanaethau 
Gwybodaeth, Cyngor a Chymorth. 

HM6. Nifer y bobl sy’n cael Cymorth a 
Chefnogaeth Gynnar (wedi’u targedu) 

Nifer yr unigolion sy’n cael gwasanaethau 
cymorth a chefnogaeth gynnar sy’n targedu 
anghenion a phroblemau penodol.  Gallai hyn 
gynnwys grwpiau a digwyddiadau. 

HM7. Nifer y bobl sy’n cael Cefnogaeth 
Ddwys (wedi’i thargedu) 

Nifer yr unigolion sy’n cael gwasanaethau 
cefnogaeth ddwys sydd wedi’u teilwra i fodloni 
eu hanghenion penodol a mwy cymhleth. 

HM8. Nifer y bobl sy’n cael Ymyrraeth 
Arbenigol (arbenigwr) 

Nifer yr unigolion sy’n cael ymyriadau arbenigol 
sydd angen gwybodaeth ddatblygedig ac 
arbenigedd i’w darparu. 

HM9. Nifer y bobl a gwblhaodd arolwg neu a 
fynegodd farn 

Nifer yr unigolion a gwblhaodd arolwg neu a 
fynegodd farn 

 

Llinynnau Mesur Ansoddol Diffiniadau 

HW1. Nifer yr atgyfeiriadau a dderbyniodd y 
prosiect. 

Nifer yr atgyfeiriadau a dderbyniodd y prosiect. 

HW2. Nifer yr unigolion sy’n dweud eu bod 
yn fodlon â’r gwasanaeth a ddarparwyd. 

HW2a. Nifer yr unigolion y gofynnwyd iddynt 
a oeddent yn fodlon gyda’r gwasanaeth a 

Nifer yr unigolion sy’n dweud eu bod yn fodlon â’r 
gwasanaeth a gawsant gan y prosiect. 

Llinynnau Mesur Ansoddol Diffiniadau 

ddarparwyd ac a roes ateb. 

 

Llinynnau Mesur ar gyfer dementia’n 
benodol             
gogledd Cymru’n unig 
 

Diffiniad 

DEM1. Nifer y gofalwyr a gefnogir gan y 
gwasanaeth (cyfanswm bob chwarter) 

Cyfanswm y gofalwyr sy’n defnyddio’r gwasanaeth 
yn ystod cyfnod o dri mis 

 

DEM2. Nifer y bobl sy’n byw â dementia sy’n 
cael sgyrsiau ‘beth sy’n bwysig’ 

Nifer yr unigolion a gafodd drafodaethau ‘beth sy’n 
bwysig’ 

 DEM3. Nifer y bobl sy’n byw gyda dementia 
sy’n mynychu gweithgareddau / grwpiau / 
canolfannau dementia 

Nifer yr unigolion sy’n mynychu gweithgareddau / 
grwpiau / canolfannau dementia 

DEM4a. Nifer y bobl sy’n byw â dementia 
sydd wedi cyflawni beth sy’n bwysig iddynt 

Nifer yr unigolion a ddywedodd eu bod wedi 
cyflawni beth oedd yn bwysig iddynt. 

 

DEM4b. Nifer y bobl sy’n byw gyda dementia 
y gofynnwyd iddynt a oeddent wedi cyflawni 
beth oedd yn bwysig iddynt ac a roes ateb 

Nifer y bobl sy’n byw gyda dementia y gofynnwyd 
iddynt a oeddent wedi cyflawni beth oedd yn 
bwysig iddynt ac a roes ateb. 

DEM5a. Nifer y gofalwyr sy’n dweud eu bod 
yn cael eu cefnogi i barhau â’u gwaith gofalu 

Nifer y gofalwyr sy’n dweud eu bod yn cael eu 
cefnogi i barhau â’u gwaith gofalu 

DEM5b. Nifer y gofalwyr y gofynnwyd iddynt 
a oeddent yn teimlo eu bod yn cael eu 
cefnogi i barhau â’u gwaith gofalu ac a roes 
ateb 

Nifer y gofalwyr y gofynnwyd iddynt a oeddent yn 
teimlo eu bod yn cael eu cefnogi i barhau â’u 
gwaith gofalu ac a roes ateb 

 

Llinynnau Mesur y Gwahaniaeth a Wnaed Diffiniadau 

DM1. Nifer yr unigolion sy’n teimlo’n llai unig 
o ganlyniad i gefnogaeth y prosiect 

DM1a. Nifer yr unigolion y gofynnwyd iddynt 
a oeddent yn teimlo’n llai unig o ganlyniad i 
gefnogaeth y prosiect ac a roes ateb. 
 

Nifer yr unigolion sy’n dweud eu bod yn teimlo’n 
llai ynysig ar ôl cael cefnogaeth gan y prosiect. 

Llinynnau Mesur y Gwahaniaeth a Wnaed Diffiniadau 

DM2. Nifer y bobl sy’n sôn eu bod yn cynnal 
neu wella eu hiechyd a’u lles emosiynol. 

DM2a. Nifer yr unigolion y gofynnwyd iddynt 
a oeddent yn cynnal neu wella eu hiechyd 
a’u lles emosiynol ac a roes ateb. 

Nifer yr unigolion sy’n dweud eu bod yn cynnal 
neu wella eu hiechyd a’u lles emosiynol ar ôl 
cael cefnogaeth gan y prosiect. 

DM3. Nifer y bobl sy’n sôn eu bod yn teimlo 
eu bod wedi dylanwadu ar y penderfyniadau 
sy’n effeithio arnynt. 

DM3a. Nifer yr unigolion y gofynnwyd iddynt 
ynglŷn â dylanwadu ar y penderfyniadau sy’n 
effeithio arnynt ac a roes ateb. 

Nifer yr unigolion sy’n dweud eu bod yn teimlo eu 
bod wedi dylanwadu ar y penderfyniadau sy’n 
effeithio arnynt. 

DM4. Nifer yr unigolion a ddywedodd eu bod 
yn teimlo bod eu hannibyniaeth wedi gwella 
neu wedi aros yr un fath gyda chefnogaeth y 
prosiect. 

DM4a. Nifer yr unigolion y gofynnwyd iddynt 
a oedd eu hannibyniaeth wedi gwella neu 
wedi aros yr un fath gyda chefnogaeth y 
prosiect ac a roes ateb. 

Nifer yr unigolion sy’n dweud eu bod yn teimlo 
bod eu hannibyniaeth wedi gwella neu wedi aros 
yr un fath gyda chefnogaeth y prosiect. 

 

DM5. Nifer yr unigolion sy’n teimlo'n fwy 
hyderus yn defnyddio gwasanaethau yn dilyn 
cymorth y prosiect. 

DM5a. Nifer yr unigolion y gofynnwyd iddynt 
a ydynt yn teimlo’n fwy hyderus yn defnyddio 
gwasanaethau yn dilyn cymorth prosiect ac a 
roes ateb. 

Nifer yr unigolion sy’n sôn eu bod yn teimlo'n fwy 
hyderus yn defnyddio gwasanaethau yn dilyn 
cymorth y prosiect 

DM6. Nifer yr unigolion a gafodd gymorth 
sydd wedi atal lefel eu hangen rhag cynyddu. 

DM6a. Nifer yr unigolion y gofynnwyd iddynt 
a gawsant gymorth sydd wedi atal lefel eu 
hangen rhag cynyddu ac a roes ateb 

Nifer yr unigolion a soniodd y cawsant gymorth 
sydd wedi atal lefel eu hangen rhag cynyddu 

Llinynnau mesur lleol (gogledd Cymru’n 
unig) 

Diffiniad 

NWM 1a. Nifer y staff sy’n cael hyfforddiant Nifer yr unigolion sy’n derbyn sesiynau hyfforddi a 
gynigir gan y prosiect. 

NWM 1b. Nifer y dinasyddion sy’n cael 
hyfforddiant 

Nifer yr unigolion sy’n derbyn sesiynau hyfforddi a 
gynigir gan y prosiect. 

NWM 2a. Nifer y sesiynau hyfforddi a 
ddarparwyd i staff 

Nifer y sesiynau hyfforddi staff a ddarparwyd gan y 
prosiect. 

NWM 2b. Nifer y sesiynau hyfforddi a 
ddarparwyd i ddinasyddion 

Nifer y sesiynau hyfforddi dinasyddion a ddarperir 
gan y prosiect. 

NWM 5. Nifer y bobl sy’n cael cymhorthion 
ac addasiadau 

Nifer yr unigolion sy’n cael cymhorthion ac 
addasiadau sy’n eu helpu. 

NWM 6. Nifer y bobl sy’n dechrau Pecyn 
Technoleg Gynorthwyol 

Nifer yr unigolion sy’n dechrau pecyn technoleg 
gynorthwyol a ddarperir gan y prosiect. 

NWM 7. Nifer y bobl â mwy o wybodaeth am 
y gwasanaethau/cefnogaeth sydd ar gael 
iddynt.  

Nifer yr unigolion sy’n dweud bod ganddynt fwy o 
wybodaeth am y gwasanaethau a chefnogaeth 
sydd ar gael iddynt. 

